
ZOZOAK BELEARI

Zer moduz, Jani?

Ondo al doa urte

amaiera? Ni egia

esan, lanpetu sa-

mar nabil. Gabo-

nak direla eta ez

direla, urte amaie-

ra dela eta ez dela,

zerrenda luze-luze bat

dut egitekoekin, eta egunak

behar baino planifikatuago dauz-

kat, ezertarako astirik gabe.  

Eta presez ari garela, planifikazioez…. Konturatzen naiz, urteak

aurrera doazen heinean, beharbada adinagatik, beharbada lanak era-

ginda… Gero eta planifikatzaileago bihurtzen ari naizela. Zu ez? Eta kon-

turatzen naiz, gero eta urduriago jartzen naizela planak lotu gabe gera-

tzen badira,  eta oporretarako joateko azken hariak lotu gabe badaude,

eta asteburuetan behar baino beranduago bazkaldu edo afaltzen badu-

gu… Zer da hau? Zahartzen ari garenaren sindromea? Ala gero eta ro-

bot itxura handiagoa hartzen ari gara, gauza orok software programatu

bat eduki behar duen garai honetan?

Egia esan, jaio orduko egina izaten dugu gure bizitzaren nolabaiteko

master Schedule bat. Jaio, ikasi, lana egin, bikotekidea aurkitu, umeak

izan, hil…. Hori da gure bizitza “espontaneoa”. Eta ez hori bakarrik. Zein

maitatu behar dugun ere bideratuta izaten dugu nolabait, nola jokatu be-

har dugun ere bai, Etab. Etab.! Hortik ateratzen bagara, akabo!

Ederrak dira ba denoi hunkitzen gaituzten “ezinezko” maitasun amo-

dioak; ederra dena utzi eta abentura berrien bila munduaren beste pun-

tara alde egiten duen jendearen bizimodua; mundialak, ustekabean az-

ken orduan botatzen diren parrandatxoak….

Zuk zer diozu, Jani? 

Pasatuko al dugu urte bukaera Tailandiako uharte galduren batean ?

Aix! Berandutxo!

Kaixo, Maitane!

Bai ba! Eder doa urte bukaera, urtea ere

polita izan den legez, berezia. Eta pentsatzen

jarrita, momentuz, egun bereziotarako dena

prest izan ez izanak beste urte batzuetan

baino gutxiago eragin dit gainera.

Hara bada… hau da hau nahastea…  ur-

te berrian sartu ez al ginen ba? Izan ere, aur-

ten Elgoibarren Gabon Zaharreko feria ere urte

berrikoa bihurtu digute! Badakizu, horrenbeste

planifikatu, horrenbeste planifikatu, egun seinalatuak

ere nahi baino arinago iristen zaizkigula, arinago biziarazten

dizkigutela, bizitzari egunak lapurtuz.

Baina pasatakoa alde batera utzita, urteko azken ale honetan, ur-

teko azken asteazkenerako plan polit batekin natorkizu: epelean ego-

teari  muzin egin, mailak eta zapatilak jantzi, mototsa egin eta tipi-ta-

pa tipi-tapa gure herri txikia korrika zeharkatzeko planarekin hain zu-

zen! Zure tentsio puntu hori sosegatzeko ezinhobea!  Aurten estreina-

koz, San Silbestreko karreratxoa Mendaron ere antolatu baitute eta

badirudi sekulako arrakasta izan behar duela. Bejondeiela antolatzai-

leei! Eta aitzakia entrenamendu falta bada, badakizu, batu astearte-

ostegun gauetan korrikalditxoa prestatzeko Mendaroko neska ba-

tzuen iniziatibaz sortu den taldera. 

Hala, gehiegizko planifikazioaren loturekin hasi eta urte bukaera

Thailandiako uharte galdu batean pasatzeko proposamena aireratu

dizkidazun arren, aurtengoagatik uste dut San Silbestrearekin konfor-

matu beharko dugula. Hurrengo batean nork daki? Agian amestu izan

dugun Senegalerako bidaia planifikatuko dugu... Planak ilusioz egitea

da kontua!

Ondo amaitu 2014a, Maita, eta hobeto hasi 2015a!!

Maitane
Mendikute

Janire
Elordi

“Konturatzen naiz urteak aurrera doazen heinean

gero eta planifikatzaileago bihurten ari naizela”

“Horrenbeste planifikatu, egun seinalatuak ere

nahi baino arinago iristen zaizkigula”

Barrenek bere gain hartzen du espazio

Erabakitzeko eskubidea

Gure Esku Dago hurrengo hilabeteetan

egingo dituen ekintzen berri eman nahi dizue-

gu: oraingoan, ehuntze prozesu batean mur-

gilduko gara. Ekimen honen helburua pertso-

na desberdinak elkartu eta aniztasuna lortzea

da: aniztasuna adin, lan, ideia politiko, jatorri

eta beste hainbat faktore kontuan hartuta; eta,

herritarrak protagonista izanik, denon arteko

ehuntze edo joste lana bultzatzea.

Herritar batzuek (tutore esango diegu)

oihalak izango dituzte; oihal horiek 20 oihal zati

txikitan banatuta egongo dira, eta, oihal zati txiki

horietan, norbanakoen atxikimenduak jasoko di-

tugu, herri baten erabakitze eskubidearen aldeko-

ak. Zer behar dugu horretarako?  Tutore bat, oiha-

la betetzeaz arduratuko dena. Tutoreak bere ingu-

ruko beste 19 pertsonak Gure Esku Dago dinami-

kari atxikimendua ematea lortzea izango du hel-

buru. Dinamikan atxikitzen den pertsona bakoi-

tzak euro 1 ordaindu beharko du finantziazioan la-

guntzeko, baina ez dadila dirua izan atxikimendua

lortzeko traba, ordaindu ezin duenak ez du or-

dainduko, baina bai parte hartu.

Herri bakoitzean pertsonalizatutako oihalak

(20na atxikimenduz beteriko oihalak) apirilaren

25ean josiko ditugu bata bestearekin. Egun horre-

tarako, Elgoibarren, jai polit eta jendetsua antola-

tu nahi dugu. Eta hurrengo ekintza garrantzitsua

ekainaren 20an izango da, bost hiriburutan: Do-

nostian, Bilbon, Gasteizen, Iruñean eta Baionan.

Herri bakoitzean bildutako oihalen bidez, hautes-

tontzi erraldoiak eraikiko dira eta lortutako atxiki-

mendu guztiak zenbatu. 

https://gureeskudago.net/ehuntzen/

Laster jasoko ditugu oihalak eta tutore izatera

gonbidatu nahi zaitugu. Bestalde,  ideia interesga-

rriren bat baduzu, apirilaren 25eko jaia antolatze-

ko, ongi etorri! Ea guztion artean atxikimenduz

beteriko jai erraldoi bat egiten dugun! Ziur baietz!

Elgoibarko Gure Esku Dago €

Jaiotza lehiaketa 

Aurtengo jaiotza lehiaketa betikoek irabazi du-

te berriro. Arazoa ez da hori zehazki, baizik eta le-

henengo postuetan gelditu diren hainbat jaiotza

ez dituztela umeek montatu, lan konplexu handia

ikusten zelako. Egiten duten balorazioa oso txarra

da, ez dituztelako hartu kontuan umeek eginda-

koak. Ingenieritza-lanak eta gurasoek egindakoak

saritu dituzte. umeen ilusioarekin ari zarete jolas-

ten. Eta beti berdinek irabazten dute gurasoek

egindako lanekin. Lotsagarria benetan.

P. V. B. €

Euskal Eskola Publikoaren jaia

Abenduaren 11n udaletxean elkartu ginen

Euskal Eskola Publikoaren Jaia aurkezteko. Gure-

kin zeuden Haurreskolako, Institutuko, Mekako

eta, noski, gure eskolako haur, irakasle, langile eta

gurasoak. Eta guzti horiez gain, asko izan zineten

pleno aretora gerturatu zinetenak gurekin egotera.

Bihotz-bihotzez, mila esker guztioi. 

Zuek guztion babesa sentitu genuen, urduri-

tasun guztien gainetik, zuek gurekin egoteak poz-

ten gintuen eta gure eskerrik beroenak banan-ba-

nan ematen saiatu ginen arren, badazpada, he-

men doa gure esker ona, gurekin, goxo-goxo aur-

kezpen ekitaldian egon zineten 

Kalamua Guraso Elkartea eta Herri Eskola €

NOW

Hilaren 9an Sareren aurkezpena izan genuen

Elgoibarren. Joseba Azkarragak eta Teresa Todak

ederki azaldu zizkiguten Sareren filosofia eta

ideiak: herritarren sarea izan nahi du, pertsona

desberdinez osatua, preso politikoen sakabana-

keta amaitzea helburu duena. Preso eta iheslarien

giza eskubideen urraketak bukatu nahi ditu, giza

eskubideak defendituko dituena. Eskerrik asko,

Joseba eta Teresa emandako hitzaldiagatik! Eta

eskerrik asko bertaratu zineten guztioi!

Baina baditugu aurrean erronka handiak.

Eta lehena urtarrilaren 10an Bilbon egingo den

mobilizazioa da. Gorrotoa eta mendekua beste-

rik ez ditu bilatzen Espainiako Gobernuak. Egun

hauetan probatzen ari gara rezeta hori. Baina

euskal jendarteak ez du halako jarrerarik uler-

tzen eta Bilbon aukera izango da hori adierazte-

ko. Bilbotik mundura hedatuko den mezuak de-

non ahotsa behar du, eta parte hartzera gonbi-

datu nahi zaituztegu, dispertsioa bukatzea nahi

dugulako, presoen eskubideak errespetatuak

izan behar direlako. Elgoibarren autobusak jarri-

ko dira Bilbora joan ahal izateko eta dei berezi

bat egin nahi dugu lehenbaitlehen izenak ema-

teko.

Elgoibarko Sare €

*
BARRENek ez du bere gain hartzen IRITZIA eta ESKuTITZAK ataletan adierazitakoen erantzukizunik.
Eskutitzak ondo identifikatuta egon behar dira. Ez ahaztu izen-abizenak, NAN eta telefonoa jartzea. Bidali
helbide honetara: barren@elgoibarkoizarra.com.

GUTUNAK

932 alea:Maquetación 1  18/12/14  12:54  Página 4



5

SEMAFOROA

Pedro Miguel urruzuno

kalean zebrabideak falta

dira: “Pedro Miguel

urruzuno kalea oinezko-

entzako moduan jarri zuten, baina

oraindik ere autoak ibiltzen dira kale

horretan. Poliki ibili behar dute be-

rez, baina badira azkar ibiltzen dire-

nak ere, eta baita oinezkoei lehenta-

suna ematen ez dietenak ere. Es-

kertuko genuke zebrabideak jar-

tzea. Mila esker”.    

˚

Merkatu Plazako sarrera oso ondo geratu da:

“Berandu bada ere, azkenean egin dute Mer-

katu Plazara sartzeko arrapala, eta oso ondo

geratu da. Txukuna egin dute. Irisgarritasun

arazoak gainditzen ari gara poliki-poliki”.

Partaide guztiek jaso zuten domina jaiotza lehiaketan: “Txalo bat

eman nahi diegu jaiotza lehiaketa antolatzailen dutenei, aurten parte-

hartzaile guztiei eman dietelako domina. Lehen, irabazleek jasotzen

zuten garaikurra, eta gainerakoek gozokiak bakarrik, eta aurten aha-

legin berezia egin dute denak saritzeko”.

MOTZAK

A
inara Ladron libre gelditu da. Segi-

ko kide izatea leporatuta epaitu du-

te Espainiako Auzitegi Nazionale-

an, beste 27 gazterekin batera, baina mar-

titzenean, Juan Antonio Garcia Jabaloy

fiskalak erretiratu egin zituen horietako ha-

mabiren kontrako karguak –tartean Ladro-

nen kontrakoak–, eta ondorioz, horiek libre

daude, fiskaltza izan baita akusazio baka-

rra 28 gazteen kasuan. Beste hamasei

gazteen kontrako seina urteko kartzela zi-

gor eskaera berretsi egin zuen fiskalak, eta

epailearen erabakiaren zain daude orain

horiek, eguaztenean bukatu baitzen epai-

keta, parteen ondorioak irakurri eta epaile-

ak auzipetuei azken hitza hartu ostean.

Fiskalak ez zuen arrazoi zehatzik eman

azaltzeko zergatik utzi dituen libre Ladron

eta beste hamaika gazteak, eta besteak

ez. 

Segiko kide izatea leporatuta pasatu di-

ra epaileen aurretik guztiak, eta inkomunika-

zio aldian egindako deklarazioak erabili ditu

fiskalak haien kontra egiteko. Gazteetako

askok inkomunikazio aldian torturak salatu

zituztela salatu zuten.

Ainara Ladron libre gelditu da, Auzitegi Nazionaleko 

Fiskaltzak bere kontrako karguak erretiratu ondoren  
Segiko kide izatea egotzita epaitu dute Madrilen, beste 27 lagunekin batera 

Gazta txapeldunetan onena aukeratuko dute abenduaren

27an, Gabon Zahar ferian. Jatorri Izendapeneko Kontseilu Erre-

gulatzaileak araututa, aurten Euskal Herrian egin dituzten 18 ar-

di-gazta lehiaketetako gutxienez bat irabazi duten gaztagileak

batuko dira Elgoibarren. Hamar gaztagile guztira; tartean, Mau-

sitxa gazta.

Elgoibarko udalak eta Kalamuak antolatu dute lehiaketa,

eta zazpigarrena da aurtengoa.  udaletxeko pleno aretoan egin-

go dute lehiaketa eta 13:30ak aldera emango dute jakitera aur-

tengo irabazlea. 1.500 euroko sari bakarra egongo da. 

Gazta txapelketari lotuta, maridaje-afaria antolatu dute

abenduaren 20rako Belaustegi jatetxean, Idiazabal gazta eta

goi mailako ardoak uztartzeko. Guztira, bost plater dastatzeko

aukera egongo da. Afaritara joan nahi duenak Belaustegi jate-

txean bertan eman dezake izena ( 943 743 102). Afariak 55 eu-

ro balio ditu, BEZ eta autobusa barne. Autobusa 21:15ean ir-

tengo da Eibartik, eta 21:30ean, Txankakoa zubi paretik.

Urteko gaztarik onena aukeratuko dute Gabon Zahar eguneko ferian

Euskal dantza tradizionalen ikastaroa, Elgoibarko Gaztetxean

Abenduaren 20tik 23ra euskal dantza tradizionalen ikastaroa eskainiko dute Gaztetxean. Erromeriako oinarrizko dantzak erakutsiko di-

tuzte: fandangoa, arin-arina, balsa, jauziak... Hasiberrientzako ikastaroa izango da. Bihar izango da lehenengo saioa 10:30ean, eta agertzen

den jendearen arabera erabakiko dituzte hurrnego saioen ordutegiak. Horrez gain, Truke Azoka egingo dute bihar Gaztetxean bertan,

12:00etatik aurrera. Liburuak, jantziak, eskulanak, musika CDak... trukatzeko azoka izango da. Ez dute dirurik erabiliko produktuak eroste-

ko eta elkarren arteko akordioak lortuz egingo dituzte tratuak. Gazte asanbladak Eguberrietarako antolatu dituen ekintza guztiak agendan

dituzue. 

Gaur piztuko dute jaiotza mekanikoa 

Elgojaiotza taldeak gaur jarriko du martxan jaiotza mekanikoa. 20:00etan zabalduko dute, eta urtarrilaren 17ra arte egongo da

ikusgai. Berezia da Elgoibarko jaiotza mekanikoa, eta urtero bezala, mugimenduan ikusi ahal izango dira hainbat figura. 

932 alea:Maquetación 1  18/12/14  12:54  Página 7



8

MOTZAK

Hilaren 26 eta 27anirekiko dute 

Elgoibarren bidezko merkataritzaren

denda

Eguberrietan ere zabalduko dute Elgoiba-

rren bidezko merkataritzari laguntzeko den-

da. Merkatu Plazan dute denda, eta

10:00etatik 13:00ak aldera arte izango dute

zabalik, hilaren 26an eta 27an.

Antonio Erkiaga ‘Soarte’ omenduko

dute hilaren 27an Elgoibarren

Antonio Erkiaga Soarte omenduko dute

Elgoibarren Gabon Zahar feria egunean egin-

go dute idi-proben aurretik. Idi-pare gazteen

txapelketako saioa izango da. Aurrez, aben-

duaren 23an eta 26an ere jokatuko dira saio-

ak, denak ere ordu berean: 22:00etan. Sig-

mako Probaleku Elkarteak antolatu du txapel-

keta, eta Sigmako probalekuan bertan joka-

tuko dira saioak. Sarrerak 15 euroan jarriko

dituzte salgai.

Era guztietako materialekin egindako jaiotzak ikusi ahal izan ziren dome-

kan Parrokiako katekesikoek urtero antolatzen duten jaiotza lehiaketan. Guzti-

ra, 26 jaiotza aurkeztu dituzte aurten, eta Ainitze Plaza, Eider Plaza, Maddi Pla-

za eta Olatz Makazagak aurkeztutako jaiotzak irabazi zuen lehen saria. Biga-

rren saria, berriz, Goizeder Arnedo eta Nagore Casaresentzat izan zen, eta hi-

rugarrena, Elena eta Maria Amaro ahizpentzat. Lan guztiak Zubiaurre-Murua

familiak lagatako lokalean jarriko dituzte ikusgai urtarrilaren 7ra arte (Errosario

kalea, 7a). www.barren.eus helbidean dituzue argazki gehiago ikusgai. 

Izena Jaiotza lehiaketa

Ateak irekitzeko eguna izan zuten Danobaten igandean

1954an sortu zuten Danobat enpre-

sa Ermuaranbide kaleko tailer txiki bate-

an. Hirurogei urte pasa dira ordutik, eta

gaur egun munduko enpresa garrantzi-

tsuenetarikoa da erreminta-makinaren

sektorean. Joan den domekan, aben-

duaren 14an, 500 lagunetik gora batu zi-

ren Elgoibarko Arriaga auzoan kokatua

dagoen lantegira, 60. urteurrena ospa-

tzera.

Ekitaldia goizeko 10:30ak aldera hasi

zen, eta hitzaldi motz baten ostean, taile-

rra ezagutzeko aukera izan zuten behar-

ginen senideek: lan-gune desberdinak,

makinak, jantokia... Lantegia hainbat gu-

netan banatu zuten ospakizun ekitaldira-

ko, eta gune bakoitzean makina-erre-

mintaren nondik norakoak azaldu zituen

kooperatibako kide batek. Eguerdi alde-

ra, mokadutxoa ere egin zuten, eta txi-

kienek apropos eurentzako jarritako puz-

garri, txirrista, zezen-mekaniko eta gai-

nerakoetan ibiltzeko aukera izan zuten. 

Ospakizunak ez zituzten hor amaitu,

hala ere. Danobateko kide izan diren eta

jubilaturik dauden lagunek ere lantegia

barrutik ikusteko aukera izango dute-eta

abenduaren 20ra bitartean. Orain arte

200dik gora lagun pasatu dira Danoba-

tetik bisitan. 

J
ostailuak eta opariak jasotzeko kanpainan jardun du Elgoibarko

Gurutze Gorriak, eta jasotako jostailu guztiak Gabon egun bez-

peran, abenduaren 23an, banatuko dizkiete zailtasun ekonomi-

koak dituzten familiei. Aurten 140 ume inguruk jasoko dituzte jostai-

luak, aurreko urteetan baino gehiagok. Kanpainaren sustatzaileek go-

gorarazi dute haur guztiek dutela jolasteko eskubidea, jostailuak eros-

teko nahikoa baliabide izan edo ez: “Haurren Eskubideen Adierazpen

unibertsalak aitortzen duenez (1959ko azaroaren 20a), jolasa oinarriz-

ko eskubidea da, jolasteak aukera paregabeak eskaintzen dituelako

haurtzaroan osasuntsu hazteko eta garatzeko. Jolasa ikasteko modu

bat da ume-umetatik, mundua deskribatu, manipulatu, behatu eta in-

terpretatzeko, eta inguruan dugun guztiarekin harremanetan jartzeko

aukera ematen digu”. 

Jostailuak erosteko aholkuak
Kanpaina honen barruan, webgune bat ere sortu dute adin bakoi-

tzerako jostailurik egoki eta seguruenei buruzko informazioa eta ahol-

kuak zabaltzeko: www.eljugueteeducativo.com. Era berean, sare so-

zialetan ere badihardute heziketa lan horretan, Facebook eta Twitter

sare sozialean bitartez, honako traola erabiliz: #CampañadeJugue-

tes.

Elgoibarko 140 ume inguruk jasoko dituzte Gurutze Gorriak

Eguberrietako kanpainan batutako jostailuak
Gabon egun bezperan banatuko dituzte opariak zailtasun ekonomikoak dituztenen artean 

BERBETAN

Elgoibarko Hiri bilakaera izenburuko liburua aurkeztu
zuen atzo Luis Ulazia arkitekto elgoibartarrak.
1981etik 1999. urtera udaletxeko arkitektoa izan zen,
eta erretiroa hartu arte Arkitektura Fakultatean jardun
du irakasle. Elgoibarren egin diren hainbat obren
errepasoa jaso du liburuan, irudiz eta planoz lagun-
duta. 

“Elgoibarrek daukan
lekurik ederrena 

Kalegoen plaza da”

arkitektOa

LUIS ULAZIA

Nolatan sortu zitzaizun Elgoibarren bilakaera arkitektonikoa jasoko

zuen liburua idazteko gogoa? 

20 urtez jardun nuen udaletxean arkitekto lanetan. Hasierako urteetan

lantaldea ilusio handiz zegoen, eta amaieran apur bat nekatuago, bai-

na gauza asko egin genituen. 1992an Arau Subsidiarioak onartu ziren,

eta ondoren lan asko egin ziren. Lan horiek liburu batean jasotzea inte-

resgarria izango litzatekeela iruditu zitzaidan, eta halaxe hasi nintzen.

Orain dela 15 bat urte hasi nintzen, eta orain gauzatu dut.   

Nola egituratu duzu liburua?

Lehenengo zatian Elgoibarri buruzko historia laburra egin dut. Plazak

eta oinezkoentzako toki egokienak nola sortu ziren, suteek, gerrek edo

uholdeek zelako eragina izan zuten eta beste hainbat bitxikeria azaldu

ditut, irakurleak Elgoibarri buruzko eskema orokor bat izan dezan. In-

dustriaren eboluzioa ere jaso dut: 1914an sortu zen Estarta y Ecenarro

Santa Ana kalean, eta poliki-poliki joan ziren beste hainbat enpresa sor-

tzen. Hasieran, herrigunean, eta gerora, industriguneetan. Jende asko

etorri zen lanera, eta horrek etxebizitza beharra ekarri zuen. 60. urte in-

guruan etxe pila bat egin ziren, Santa Ana kalean, Pedro Muguruzan...

Autorik ez zegoen eta aparkalekurik ez zen behar, baina oinezkoentza-

ko guneak ere ez ziren egin. Ikerketa sozioekonomiko bat egin zuten,

eta 1985erako Elgoibarrek 25.000 biztanle izango zituela aurreikusi

zen. Hori kontuan hartuta etxebizitza berriak egin ziren, baina planifika-

zioa ez zen egokia izan. 

Bigarren atalean hainbat lan konkretu jaso dituzu, tartean urazandi au-

zoan eginikoak. Kontaiguzu zer egin zen urazandin.

1982an, Arrieta alkate zela, urazandi auzoa egiteko proiektua hasi zu-

ten. Plano gainean beste bi etxebizitza bloke egitea aurreikusi zuten,

gaur egun haur eskola dagoen parkean. Nik proposatu nuen 66 etxe-

bizitzako bi bloke haiek ez egitea, eta haren ordez parkea eta azpian

aparkalekuak egitea. Batek baino gehiagok pentsatu zuen zoratuta

nengoela. Babes ofizialeko etxeak ziren, eta haren ordez, aparkalekuak

egiteko proposamena astakeria iruditu zitzaien, baina urazandin ez ze-

goen pasiatzeko lekurik eta arnasguneak behar ziren. 

Santa Ana kaleko babes ofizialeko etxeek zeresan handia eman dute,

eta batek baino gehiagok esan du ospitale itxura duela eraikin horrek.

Zure ustez zer moduz geratu da ingurune hori? 

Ingurune horretarako beste plan bat zegoen diseinatuta. Etxebizitza

plan partziala onartuta zeukan Eusko Jaurlaritzak. Aparkalekuak egite-

ko proposamena ere bazegoen, kultur eraikin bat eta plaza eder bat

aurreikusi ziren. Hor beste txoke bat sortu nuen, plan partziala hankaz

gora jartzen zuelako nire proposamenak. Bilerak egin ziren, eta onartu

zuten nire proposamena. udalak Gabilondo en-

presaren lursailak erosi zituen, eta promotoree-

kin ere hasi zituzten harremanak, baina gerora

beste proposamen batzuk jarri ziren mahai gai-

nean. 98. urte inguruan erabaki zen babes ofi-

zialeko etxebizitzak egitea, eta proposamen ho-

rrek egin zuen aurrera. 100 etxebizitza egin zi-

ren, baina horrek ez zeukan nik egin nuen pro-

posamenarekin zerikusirik. Nire proiektuan El-

goibarko plazaren bikoitza zen beste plaza bat

zegoen erdigunean, eta hogei bat etxebizitza

egitea proposatu nuen, plaza hori Aiastia aldetik

etortzen den haizetik babesteko. Hegoaldera

begira geratzen zen gainera plaza hori, behar

den bezala. Elgoibarren Jausoro plaza bakarrik

dago hegoaldera begira. 

Hirugarren atalean plangintza orokorrari buruz diharduzu. 

Lehenengo plan orokorra 73an egin zen, 92an arau subsidiarioak

onartu zituzten eta 2012an berriro egin dute plan orokorra. Hogei urte-

an behin egin dituzte gutxi gorabehera, eta plan berri bat egiten den

bakoitzean aurrekoa aldatu egiten da. Hirugarren atal honetan plan ho-

rien arteko konparaketa egin dut, unibertsitatean erabiltzen nuen me-

todo batekin, erabilgarritasuna, ingurumena eta kostua kontuan izanik. 

Irisgarritasun arazoei aurre egiteko hainbat igogailu eta eskailera meka-

niko egin dituzte herrian. Irisgarritasunari dagokionean, nolako herria

da Elgoibar?

Eskasa. Trenbidea dago herri erdian eta hori oztopo handia da

herriarentzat. Igogailu bat egin dute, orain beste bat egiten ari dira,

eta nire ustez, hori ez da irtenbidea. Beste aukera batzuk baloratu

behar ziren, Eibarren adibidez, estali egin dute. Igogailuak ez dira

egokiak. Jendea ibili egin behar da, eta oinez ibiltzeko egokitu be-

har da herria. San Rokerako bidean aldapa laututa oinez ibiltzeko

egokitu zitekeen, hainbeste igogailu eta eskailera mekaniko egin ga-

be. Eskailera mekaniko gehiegi egin dira Elgoibarren, eta Marañon

inguruko eskailera hori sekulako astakeria da. Oso bertikala da,

eta hor bai etorriko litzatekeela hobeto igogailua.

Zein da zure ustez Elgoibarrek daukan gunerik onena?

Kalegoen plaza, dudarik gabe. Frontoiak haizearengandik babesten du

plaza, eta toki egokia da gazte nahiz helduentzat. Kalea eta plaza da

aldi berean, eta munduan ez da egongo horrenbeste sarrera dituen

beste plazarik. Sei sarrera baditu gutxienez, eta gainera herri erdi-er-

dian dago. Eraikin monumental dotoreak ditu, oinezkoentzako espazio

zabala... Dudarik gabe Elgoibarko lekurik egokiena da. Kontuan izan,

gainera, herritarrei esker dagoela plaza hori hor. 1630. urtean Olasoko

dorrea zegoen hor, eta herriak erosi egin zuen. Garai hartan San Bar-

tolome kaletik botika dagoen guneraino etxeak zeuden, eta botika

atzean zegoen dorrea. Herriak dorrea erostearekin bat, etxeak bota

egin zituzten, eliza egiteko. 80 bat urte pasatu zituzten herritarrek gaiz-

ki inbertsio hori egiteagatik, baina sekulako espazioa irabazi zuten. 

Eta, aldiz, zein gune iruditzen zaizu aldatu behar dela? 

Gauzak berritu edo aldatzea ez da erraza, baina ingurune batzuk

asko hobetu daitezke. Azkoitiko bide zaharraren eskubitara dau-

den industri enpresak kendu eta etxe zaharrak behera botata, es-

pazio oso interesgarri bat lortuko genuke. Bi etxe bloke handi

egingo nituzke, hegoaldera begira, eta hotel

bat eta plaza bat, kiroldegiko kalearekin bat

eginez. 

Maalako parkea estaltzea erabaki du udalak.

Zer iruditu zaizu? 

Lehen esandako hiru aldagaiak (erabilgarri-

tasuna, ingurumena eta kostua) kontuan

izanda aztertu beharko litzateke. Batetik,

Aiastiatik sartzen den haizeaz babesten

duen ikusi behar da, eta bestetik, jendeak

erabiltzen duen neurtu. Eta jakina, kostua.

Hori jakin arte ezin dut iritzia eman. Ikusi egin

beharko da jendeak erabiltzen duen edo ez. 

Nola uste duzu hartuko dutela zure liburua? 

Batzuek ondo, eta beste batzuek, gaizki,

baina ez nau kezkatzen. Nik ez diot inori dirurik eskatu liburua

ateratzeko; nik egin dut dena. Hausnarketarako liburua idatzi dut,

egin diren lanek eragin dituzten ondorioen gainean erreflexiona-

tzea nahi dut. Esaterako, babes ofizialeko etxebizitza asko egin

dira eta hori ondo dago, baina horren ondorioz oinezkoentzako

espazio asko galdu dira, berdegunerik ez dago, aparkalekurik ere

ez... Kontuan izan behar dugu gaur egiten diren lanen ondorioak

sufritu edo gozatuko dituztela ondorengo belaunaldiek. Oztopo

arkitektonikoak ezabatzea eta oinezkoentzako guneak sortzea da

garrantzitsuena bizi kalitaterako. Nire proposamenean askoz pla-

za eta gune ireki gehiago zeuden, baina plan orokor berrian gau-

za pila bat aldatu dituzte. 300 orrialdeko liburuan saiatu naiz orain

arteko lanak baloratu edo hobekuntzarako proposamenak egiten.

Badakit proposamen asko utopikoak direla, baina baloratu egin

behar dira, eta aztertu. 

Aurrera begira zein dira zure asmoak? 

73 urte ditut, orain dela hiru jubilatu nintzen unibertsitatean, bai-

na inoiz baino aktiboago nago. Beste pare bat liburu ere baditut

eskuartean, eta posible da besteren bat argitaratzea. 

Ainhoa Andonegi

“Oztopo 
arkitektonikoak 
ezabatzea eta 

oinezkoentzako 
guneak sortzea da 
garrantzitsuena”

URAK DAKARRENA URAK DAROA

JAIOtAKOAK

Azaroan...

Manuel Mejuto Gomez • 89 urte • Azaroak 2

Maria Eloisa Lopez de Abetxuko Madarieta • 84 urte • Azaroak 9

Angela Torinos Garcia • 89 urte • Azaroak 23

HILDAKOAK

Goizalde Luluaga 
Legarda Azaroak 16
Iker eta Ainara

Daniela Andrea Dumitru

Azaroak 15
Viorel eta Luminita

Danel uria Gurrutxaga

Azaroak 16
Josu eta Sare

ETXEBERRIA

KUTXAK

TRASLADOAK

KOROAK

NORBANAKOEI

eta

KONPAINIEI

zuzenduriko 

zerbitzuak

Erietxe zentruetan

zerbitzuak

T A N A T O R I O A

Hileta zerbitzua OSOA eta 24 ORDUKOA

Santa Klara,  14 • 20870 ELGOIBAR

Te l . :  ( B i l t e g i a ) 943 74 13 27 

( E t x e k o a ) 943 74 01 17- 943 74 16 56 / ( S a k e l e k o a ) 635 756 295

• Martxelo Mendizabal eta Amaia Alonso  Azaroak 8

EZKONDUtAKOAK

Atal honetan zuen seme-alaba jaioberriaren argazkia jartzea nahi

izanez gero, deitu BARREN astekarira 

943 744 112 telefonora edo bidali e-postaz

barren@elgoibarkoizarra.com helbide elektronikora.

Elgoibarko Izarrako bazkideek 3,50€ eta gainerakoek 4,50€.

2012ko abenduaren 20an hil zen, 43 urte zituela. II.urteurreneko meza zapatuan, abenduaren 20an, izango
da arratsaldeko 19:00etan Elgoibarko San Bartolome parrokian. Joango zaretenoi eskerrak aldez aurretik.

Mendietarantz pauso luzea
bizitzak krudel haizea
nola gainditu, nola arindu
zu hemen ez izatea.
Zure goxoa, zure barrea
gertu beti umorea
ez hiltzen zenbat saiatzen garen
bizitzen gutxi, ordea,
gugan landatu dituzunekin
segiko dugu bidea.

Etxekoak

II. uRTEuRRENA 

KERMAN MORENO IRIONDOKERMAN MORENO IRIONDO

ZAHARRAK BERRI

1954
Aste honetako erretratu zaharra Lupe Castrille-

jok ekarri du BARRENera. 1954ko sanbartolomeetan

ateratako argazkia da, garai hartako Correos-eko

eraikinaren aurrean, gaur egun Kultur Etxea den

eraikinaren aurrean, hain zuzen ere. Alkandora txu-

ria jantzita, umore onez ageri dira gizonezko horiek

argazkian. Atzean, zapi gorria soinean dutela ageri

dira herritarrak, eta erretratuak ateratzeko dekora-

zioak ere ikusi daitezke. Garai hartan oso ohikoak

ziren erretratuak ateratzeko dekorazio horiek eta ar-

gazkilari asko etortzen ziren jaietan. 

Ezkerretik eskumara: Hector Alberdi ‘Patxillo’(=),

Juanito Irureta, Jacinto Sota, Fernando Azpiazu (=). 

Erretratu zaharra

Heriotzaren ondoren

gure laguna ez ikusteak

edo berarekin komunikatu ezin izanak

ez du esan nahi betiko galdu dugunik.

II. uRTEuRRENA 

KERMAN MORENO IRIONDOKERMAN MORENO IRIONDO

2012ko abenduaren 20an hil zen,

43 urte zituela.

Zure lagunak

Edurne Gabilondo Loyola
Jose Mª Azpeleta Iturricastillo

Zuzenbidean lizentziatua

Gabon zoriontsuak!

Higiezinen sektoreko peritu judiziala

san Frantzisko 51, BeHea - elgoiBar- tel: 943 74 44 67

INMOBILIARIA AGENTZIA

317

api

API {

GAbilOnDO

Azken etxebizitza Geminis etxe-gunean, 
2 logela, 2 komun, trasteleku eta garajearekin.

132.800 €

ASTEKO GAIA

txiki geratu zen Kalegoen plaza, 

urte zaharrari agur esateko ekitaldiaren grabazioan
Udalak 20.000 euro ordaindu ditu urte zaharreko kanpaikadak Elgoibartik emateagatik

G
abon Zaharreko kanpaikadak Elgoibako Kalegoen plazatik

eskainiko ditu ETBk abenduaren 31n, baina ez da zuzene-

ko saioa izango. Joan den barixakuan grabatu zuten saioa.

Euskal telebistakoek argiz eta apaingarriz jantzi zituzten Elgoibarko

udaletxea eta San Bartolome parrokia, eta plazan bertan eraiki zu-

ten platoa, lurretik hamar bat metrora, andamio baten gorenean.

Han goitik eman zuten kanpaikaden berri  ETBko aurpegi ezagu-

nek, parrokiako ordularia atzean zutela: Ramon Roteta eta Ander

Gonzalez sukaldari eta No Es País Para Sosos saioko aurkezleak,

Karlos Argiñano (Anjel Alkain) eta Martin Berasategi (Iker Galartza),

eta Sara Gandara ETBko kiroletako aurkezleak. Euskal Telebistako

iturriek jakinarazi dutenez, jai eta umore giroko emanaldiak eskaini-

ko dituzte bi kateetan, euskaraz. 15 baietz! saioa eskainiko dute

ETB1ean, eta No es nochevieja para sosos ETB2an. Saio horren

barruan konexioak egingo dituzte Elgoibarko Kalegoen plazarekin,

eta 23:45etik kanpaikadak jo arteko hamabost minutuak Elgoibar-

tik eskainiko dituzte, zuzeneko emisioa izango balitz bezala.

Elgoibarko udalak 20.000 euro eman ditu ETBk Gabon Zaha-

rreko kanpaiak Elgoibartik eman ditzan. Izango duen oihartzuna

kontuan hartuta, 20.000 euro “prezio egokia” dela uste du Alfredo

Etxeberria Elgoibarko alkateak, eta nabarmendu du ez dela “gares-

tiegia”, kontuan izanda 45 segundoko iragarki batek ETB2n 24.000

mila euro balio dituela. Euskal Telebistak kanpaikadak Kalegoen

plazatik ematea Elgoibarrentzat “propaganda handia” dela adierazi

du, Elgoibarko herria EITBko hainbat mediotan aipatuko delako eta

Elgoibarko irudiak ETBn agertuko direlako. Kanpaikaden grabazio-

az gainera, ETBrekin sinatutako hitzarmenean jaso dute, ETBk “tra-

tamendu berezia” eskainiko diela Elgoibarren egingo diren beste

hainbat ekintzei; Kataiak ikuskizuna, Gabon Zahar Feria eta Muger-

tza krosari, hain zuzen ere.

Barkamena herritarrei
Alkateak jakinarazi duenez, barixakuko grabazioaren emaitza-

rekin oso pozik geratu dira Euskal Telebistako arduradunak, beste-

ak beste, irudi oso politak hartu zituztelako plazan. Herritar asko,

baina, ez zeuden pozik, grabazioa esandakoa baino gehiago luza-

tu zelako. Alkateak azaldu duenez ETBkoek hasierako plangintza

aldatu behar izan zuten. Haiseran aurkezleak herritarren bistara jar-

tzea zen Euskal Telebistakoen asmoa, baina kanpandorrea eta or-

dularia nahi zuten bezain ondo ikusten ez zirela-eta, estudioa alda-

mio baten gainean jartzea erabaki zuten. Musikak ere uste baino

arazo gehiago eragin zituen, eta une askotan musika sakrifikatu be-

har izan zuten, grabazioaren mesedetan. ETBkoek onartu dute eu-

ren plangintza aldaketak eragozpenak sortu zituela, eta barkame-

na eskatu nahi diete herritarrei. Etxeberriak, bestalde, herritarrek

beste behin ere primeran erantzun zutela nabarmendu du, eta es-

kerrak eman dizkie Kalegoen plazan izan ziren guztiei. 

Iban Urizar / Sinuose / Uxue Alberdi / Jasone Osoro / Maite Rementeria / Iñigo Lariz / Jesus Mari Makazaga

/ Unai Villena /Edurne Askasibar (Bitxi Bitxi) / Txomin Mujika / Napoka Iria / Emilia Nogales / Andres Alberdi

/ Joxe Mari Agirretxe “Porrotx” / Zaloa Arnaiz / Danele Sarriugarte / Izaro Etxegibel / Irati Agirreazaldegi /

Zuhaitz Gurrutxaga / Felix Etxeberria / Amaia Erkizia (Magi Bitxiak) / Jon Gerrikabeitia / Jon Gurrutxaga /

Jairo Berbel / Maite Maiora / Lurdes ileapaindegia / Soraya estetika / Garbiñe estetika / Oin Berri podolo-

gia zentroa / Beitia Arriola hortz klinika / Aldaz hortz klinika / Softlan informatika / Mapfre aseguroak / Uzuri

optika / Egur / Haritz euskal dantza taldea / Ikasi mobilteknika / Zezenbide autoeskola / Azkue argazki

denda / Soarte argazki denda / Leigar etxetresna eta elektrodomestikoak / Bire etxetresna eta elektrodo-

mestikoak / Garate jantzi denda / Ostruka jantzi eta oinetako denda / Moma jantzi denda / Iriondo kirolak /

Skandalo mertzeria / Maidagan jantzi denda / G&M jantzi denda / Agirre sastreria / Lagunak koltxoi denda

/ Sara jantzi denda / Kontxi haurren jantzi denda / Astigarra kirolak / Luvik oinetakoak / Pitxintxu / Gorostiza

liburu denda / Eroski / Ziarda harategia / Arantza eta Marian fruta denda / Txilarre Barazkiak / Amaia fruta

denda / Mª Angeles fruta denda / Zabala fruta denda  / Caramel goxo denda / Amagoia goxo denda /

Armueta harategia / Arkupe okindegia / Doña Mercedes / Eizagirre okindegia / Fotero okindegia / Ibarrenea

okindegia / Mari harategia / Patxi harategia / Lerun jatetxea / Iturri taberna / Orbea Taberna / Iriondo taber-

na / Lanbroa taberna / Tantaka taberna / Mahats ardandegia / Usua kafetegia / Belaustegi jatetxea / Ibai-

Ondo erretegia / Gautxo jatetxea / Gabi jatetxea / Ilunpe taberna / Jose

Mari Ondarza / Altzola Berazeta baserria / Muruamendiaraz gozote-

gia / Txarriduna jatetxea / Urratsak oinetako eta jantzi denda /

MGS mutua / Giauto karrozeria / Euskoauto

karrozeria (Toyota) / Osoka / Nu Van / Markel

Bergara / Xarlem Creations / Zu+Ni / 10 bai /

Mekanosa / Mausitxa / Pello Arrieta eta Javier

Elorza / La Caixa / Herri Eskola / Kala loraden-

da / Sahatzu harategia / Jose Antonio ile apainde-

gia / Ikus optika / Yudego farmazia / Dori harategia

/ Gobike bizikleta denda / Unanue mertzeria /

Ecenarro mertzeria / Beristain logistika banaketa /

Viento sur gastroteka / Laboral banka seguroak /

Morkaiko mendizale elkartea / Beitia

Arriola fisioterapia / Javi Muñoz / Salento

jatetxea / Sigma jatetxea / Karkizano mertzeria

/Evoca oinetako denda / Merino konponketak / Oinez oine-

takoak / Ametsa taberna / Jai alai taberna / King Kong taberna / Malape

taberna / ElgoibART ( E. Arrillaga) / U. arrieta / Imanol Agirretxe / Bera Bera

eskubaloi taldea / Alcorta F.G / Gemma Monreal / Zero  Zabor ingurumen

babeserako elkartea / Sanlo E.K.T / Fadek ile apaindegia / Alire / Urnobitza /

Otzak kafetegia / 40-15 Tenis elkartea... 

Elgoibarko Izarraren aldeko 

Tonbolako gure lagunak 

Abenduak 24, 11:00etatik 14:00etara, Kalegoen plazan

TONBOLA

Jaso ditugu Elgoibarko Izarrak antolatuko duen tonbola

osatzeko opariak! Eskerrik asko zuen parte-hartzeagatik!

urtarrila

2

2014

Ugandar batek, Timothy Toroi-
tich (Uganda, 1991), irabazi
zuen estreinako aldiz Juan Mu-
gertza Nazioarteko krosa, gizo-
nezkoetan, eta emakumezkoe-
tan, berriz, garaipen argia lortu
zuen Munduko kros txapeldu-
nordeak, Hiwot Ayalewk (Etio-
pia, 1990). 

Haritz Goikoetxearen (Mendaro, 1976) Lantokietako
ahozko erabileraren neurketak. Interpretaziorako eta
interbentziorako hainbat gako izeneko lana saritu
zuen Soziolinguistika Klusterrak, Hausnartu Euskal
Soziolinguista Sarien seigarren edizioan. Goikoetxe-
ak EMUN kooperatiban dihardu lanean azkeneko
bederatzi urteotan, hizkuntza zerbitzuen alorrean.
Besteak beste, euskaraz lan egiteak enpresari balio
erantsia ematen diola nabarmendu zuen BARREN al-
dizkariari eskaini zion elkarrizketan. 

Daniel Alsina kataluniarrak irabazi zuen Elgoibarko Nazio-

arteko 23. Xake Txapelketa (Argazkikoa). Cristian Cruz

perutarra sailkatu zen bigarren postuan, eta Tanguy Rin-

goir belgikarra hirugarrenean. Txapelketa honetan lehen

aldiz aritu zen elgoibartar bat, Gustavo Barrenetxea, hain

zuzen ere. 

Zuhaitz Gurrutxagak Herriko An-tzokia bete zuen. Antzezle gisaetorri zen San Anton Egunean,Txalo produkzioak ekoiztetxearenHiru antzezlanarekin, eta HerrikoAntzokia bete egin zuen. Loli Asto-reka, Miren Gojenola eta Ana Elor-direkin batera igo zen aiastiarraHerriko Antzokiko taula gainera,eta estreinakoz herritarren aurreanantzeztu zuen. 

Luis Arrieta Barrenetxea hil zen ur-

tarrilaren 21ean, 1979. urtetik

1983ra Elgoibarko alkate izan ze-

na. Francisco Franco Espainiako

diktadorea hil ondorengo lehe-

nengo udal hauteskundeetan es-

kuratu zuen alkatetza, EAJ alder-

ditik. Politikaz gainera, enpresa

munduan garrantzi handiko gizo-

na izan zen Arrieta Elgoibarren,

kooperatibismoan bereziki. Bes-

teak beste, Eguzki lantegiko sor-

tzaileetariko bat izan zen. 

Kiko Rivera Paquirrinen musika emanaldia antolatu zuen Elgoibarko Vacu-

na elkarteak San Anton egunerako, eta mila bat lagun hartzeko karpa ego-

kitu zuten Guass dantzalekua zegoen lekuan. Zeresan handia eman zuen

musika emanaldia izan zen herrian, baina ez zituen bete antolatzaileen au-

rreikuspenak eta ikusle gutxi erakarri zituen. 1.100 sarrera jarri zituzten sal-

gai, eta 580 saldu zituztela jakinarazi zuten. Antolatzaileek azaldu zutenez,

Elgoibarko giroa berpizteko asmoz ekarri zuten Paquirrin, Isabel Pantojaren

kantore espainiarraren semea.

1936ko gerran Francoren tropek hil eta handik egunetara inguruko base-
rritarrek hobi komun batean lurperatu zituzten lau lagunen gorpuzkinak
deshobiratu zituen Aranzadi Zientzia Elkarteak 2012ko ekainaren 16an, Zi-
rardamendin, Elgoibar eta Markina arteko mugan, eta urtarrilean jakinara-
zi zuten identifikatu zituztela haietako bi. Sabin Atutxa Olabarri 20 urteko
bilbotarrarenak eta Eusebio Gaubeka Gibelondo adin bereko leioarrarenak
dira Zirardamendin lur azalera ateratako gorpuzkinetako batzuk, Arana
Goiri batailoiko Garaizabal konpainiako bi gudarirenak, hain zuzen ere. 

TT aa bb ee rr nn aa
San Antolin, 6 Tel. 943 74 17 99

Gabon
zoriontsuak

iGaro!

USATORRE

932 urtekaria:Maquetación 1  16/12/14  10:35  Página 3



otsaila

4

2014

Santa Klara komentuari buruzko liburua idatzi eta
argitaratu zuen Javier Elorza historialariak. XVI. Men-
dekoa da Klaratarren komentua, eta sorrerako eta-
pari buruzko informazioa jaso du liburuan Elorzak. 

Elgoibarko lurrazpiko
sekretuak aztertzen
urteak daramatza El-
goibar Espeleologia
Taldeko Angel Maria
Tobajasek eta lur az-
pietako kobazulo,
mehategi eta tunelen
inguruan bildutako
informazio guztia
PDF formatuan bildu,
eta herritarren eskura
jarri zuen Elgoibarko
Gotzon Garate Udal
Liburutegian. 

Espainiako Giza Eskubideen aldeko elkarteak 2013ko Giza Eskubideen Sari Nazionalare-

kin saritu zituen Marixabel Lasa, Txema Urkijo eta Jaime Arrese elgoibartarra, bakearen

eta bizikidetzaren alde egindako lanagatik. Sari horrekin, bakearen alde egindako lana ai-

tortu zieten, besteak beste, biktimen eta ETAko kide ohien arteko aurrez aurreko harre-

manak bultzatu izanagatik. Sarituek Eusko Jaurlaritzako Biktimen Arretarako Bulegoa ku-

deatu zuten aurreko agintaldi bietan, eta orduan egin zuten lana aitortu eta eskertu zieten. 

Hamar urtez Debabarrenako odol

emaileen elkarteko delegatu lanetan

jardun eta gero, kargua laga zuen

Gregorio Vivesek, beste batzuei erre-

leboa pasatzeko ordua zela iritzita. 

5

Hegoak ebaki banizkio izeneko aurreproiektuak irabazi zuen Maalako

estalpea aukeratzeko Udalak antolatu zuen ideia-lehiaketa. Iosu Ga-

bilondo arkitekto elgoibartarra da proiektu irabazlearen egilea. Maa-

la estaltzeko proiektuak 300.000 euroko aurrekontua du, eta udal ar-

duradunen arabera, San Anton egunerako prest egongo da. 

Otsailaren 15ean hil zen Pako Iriondo Lizarralde (Elgoibar,

1926), bizia mendiari eman zion elgoibartarra. Jendetza handia

batu zen Iriondori azken agurra ematera. Udaletxeko pleno

aretoan egin zieten harrera hileta-elizkizunera kanpotik etorrita-

ko agintari eta mendizaleei. Denek izan zuten gogoan urteetan

mendizaletasunaren ikur izan zen elgoibartarra. Besteak beste,

Morkaiko mendizaleen elkartea sortu zuen Iriondok 1943an eta

Euskal Mendizale Federazioko ohorezko presidentea, Espai-

niako Mendizale Federazioaren lehendakariordea eta Pyrenai-

ca aldizkariaren sustatzailea izan zen. 

MEkanosa

d idazmakinEn salmEnTa

ETa konponkETa

d mulTikopisTak

d foTokopiadorak

d Erloju indusTrialak

d marrazkETa maTEriala

d informaTika

d fax
Errosario, 27
Tel: 943 74 02 84 Elgoibar

ELENA
ileapaindegia

Depilazio Elektrikoa

San Frantzisko 49 -1         Tel: 943 741 189

6

2014

Iñaki San Martin Soarte argazkilariaren lan bat saritu zuten Calellako Festimage na-

zioarteko sariketan. 378 argazkilarik parte hartu zuten, eta guztira, 3.983 argazki

aurkeztu zituzten sariketara. Soartek aurkeztu zuen Aterki urdina izenekoak ISF

(Image Sans Frontiere) aipamena jaso zuen. Motxo itsasontsia ageri da argazkian,

Debako Elorriaga auzoko Baratzazaurre parajean hondoa jo eta Deba eta Zumaia

arteko labar horretan, biotopo babestuan, harrapatuta gelditu zen ontzia. 

Elgoibarko Udalak Urazandi, Kalamua, Artetxe eta Iñigez Karkizao kaleetako

Frankismoko ikurrak kentzea erabaki zuen. Ikur frankistak dituzten eraikineta-

ko bizilagunei jakinarazpenak bidali zizkieten lehenik, eta eurek kendu ez zituz-

tenak udal langileek kendu zituzten. 

Ikurrinari gorazarre egin zioten martxoaren 7an Geurea ikurriñaekitaldi instituzionalean. Besteak beste, Jaime Arrese alkatezenak 1977ko urtarrilaren 19an udaletxeko balkoian jarri zuenestreinako ikurrina berreskuratu zuten ekitaldirako. Ikurrinarigorazarre egiteaz gain, EAEko Auzitegi Nagusiak Espainiakobandera jartzeko emandako agindua salatu zuten, “zeharkabada ere”.  

Danele Sarriugartek Erraiak li-

burua aurkeztu zuen. Ma-

muak aurreproiektuarekin ira-

bazi zuen Igartza Saria, eta

horren harira etorri zen Sarriu-

garteren lehenengo eleberria.

Bikote haustura mingarri bat

du oinarri liburuak, eta ema-

kumearen ikuspuntutik konta-

tu du istorioa idazle elgoibar-

tarrak. 

Martxoan bukatu zituzten Txanka-

koako errotondako lanak. Une jakin

batzuetan trafiko handia pilatzen

zela-eta, errotonda biribila egiteko

eskatu zieten Udaleko arduradunek

Gipuzkoako Foru Aldundiari.

75.793,49 euroko aurrekontua izan

zuen obrak. 

Eli Ibarra Athleticeko jokalari elgoi-

bartarrak 300. partida jokatu zuen

Bilboko taldearekin liga txapelke-

tan. Bera da Athleticen partida

gehien jokatu dituen emakumea.

Ibarrak hamabi sasoi daramatza

Athleticen, emakumeen taldea

sortu zutenetik, hain zuzen ere. 32

urte dauzka, eta 336 norgehiago-

ka jokatu ditu Athleticen 2002tik

hona: 300 Ligan, 25 Espainiako

Erreginaren Kopan eta hamabi

partida Europako txapelketetan. 

Euskal Idazleen Elkarteak (EIE) batzar
orokorra egin zuen martxoan, Baionan,
eta, besteak beste, datozen lau urteeta-
rako lehendakari berria aukeratu zuten:
Jasone Osoro idazle eta kazetari elgoi-
bartarra. Elkartearen erronka nagusiak ai-
patzerakoan lau zutabe nagusi zerrenda-
tu zituen: idazlearen presentzia sozializa-
tzea, bistaratzea, gizarteratzea nolabait.
Idazle profesionalen defentsa egitea. Au-
tofinantzaketarako urrats berriak azter-
tzea eta idazle berriak erakartzea…. 

Hamar bat metroko bizkotxoa egin zuen Pastelak taldeak, Kalego-

en plazan, eta ondoren txokolate beroarekin banatu zieten herrita-

rrei. Guztira, 1.300 bat razio banatu zituzten. Gipuzkoako zazpi

gozogile ezagunek osatzen dute Pastelak taldea, tartean Elgoibar-

ko Muruamendiaraz gozotegikoek. 

8

Aita Agirreko eskolaren etorkizuna definitzeko parte-hartze
prozesua jarri zuen martxan Elgoibarko Udalak. Eraikina egoe-
ra txarrean dagoela-eta, barrutik berritzeko asmoa du. Kultura,
hezkuntza eta euskara batu nahi ditu Udalak Aita Agirreko erai-
kinean. Eraikinak etorkizunean izango duen erabilera zehazte-
ko prozesu parte-hartzailea jarri zuten abian.  

Alberto Hijanok zilarrezko

domina lortu zuen Espai-

niako Olinpiar Jokoetan.

Fisikako Euskadiko Olin-

piar Jokoak irabazi eta ge-

ro sailkatu zen Espainiako-

rako. Fisikan dituzten eza-

gutzak neurtu zizkieten A

Coruñan jokatu zen txapel-

ketan, eta Hijanok zilarrez-

ko domina eskuratu zuen.  

Zortzi ipuin gotiko liburua kaleratu zuen Jon

Eugik. Izuaren generoan unibertsalak diren

gai eta giroak ukitzen ditu Eugik, eta Edgar

Alan Poe, Robert Louis Stevenson eta Bram

Stoker dira ipuin-liburu honetako narrazioak

idaztean aintzat hartu dituen ereduetako ba-

tzuk. Kazetaria da Jon Eugi, eta orain arte

abenturazko nobela bat (Piraten uhartea,

2009) eta haurrentzako ipuin bat (Animalia-

keriak, 2011) argitaratu ditu. 

Euzko Gaztedik Elgoibarren ospatu zuen EGI Eguna apirilaren 12an. Egun oso-

ko egitaraua antolatu zuten: ikurrinaren igoera, herriko alderdikideei omenaldia,

ekitaldi politikoa, herri bazkaria, pilota partidak, triki-poteoa, disko festa Oihan

Vegarekin... Izaskun Bilbao EAJko europarlamentariak eta Andoni Ortuzar EBB-

ko presidenteak parte hartu zuten ekitaldietan. 

2014

Eusko Jaurlaritzak 16 milioi euro banatu zituen enplegua sortzeko, eta Debaba-

rrenak 345.000 euro jaso zituen. Elgoibarko Udalak jaso zuen diru hori, Debaba-

rrenako Enplegu Planaren ordezkari gisa, eta eskualdean banatzeko ardura izan-

go du. Mutriku, Deba, Mendaro, Elgoibar, Soraluze eta Eibarren inbertituko da

diru kopuru hori. 18 proiektu aurkeztu ziren, eta 16 pertsona kontratatu zituzten

lanaldi osora, eta beste 15 pertsona lanaldi erdira. 

Udal Artxiboko 1975. urtea bitarteko edukia digitalizatu zuten. Elgoibarko Udal Artxi-

boko dokumentu zaharrak digitalizatzen dihardu Jose Valderrey enpresak 2011tik ho-

na, Euskadiko Artxibo Historikoaren laguntzarekin. Lehen bi faseetan 1346-1960 urte

bitarteko dokumentuak digitalizatu zituzten, eta apirilean jakinarazi zutenez, 1564 eta

1975. urte bitarteko 57 liburu digitalizatu zituzten. 

Luis Alberto Hernando (Burgos, 1977) eta Maite Maiora (Menda-ro, 1977) nagusitu ziren orain arteko Kilimon Trail mendi lasterke-ta jendetsuenean. Gainera, orain arteko markak ondu zituzten biirabazleek. Antolakuntzak lasterketa gogortu zuen aurtengo edi-ziorako, Gaintxipixako gaina gehituz ibilbidean, baina, hala ere,bi minutu eta erdian ondu zuen Luis Alberto Hernandok iaz Ima-nol Goñik ezarritako errekorra, eta beste horrenbeste egin zuenMaite Maiorak, ordura arte berak zeukan errekorra bost minu-tuan onduz. 

10

2014

Unai Arrietak eskuba-

loia laga zuen denbo-

raldia amaitzearekin

batera. Hamazazpi

urte egin ditu jokalari

elgoibartarrak esku-

baloiko gorengo mai-

lan, eta egindako ibil-

bideaz “harro” dago-

ela adierazi zuen. 

Elkartearen Plan Estra-
tegikoa eta zuzendari-
tza talde berria aurkez-
tu zituen Elgoibarko
Izarrak, bazkideen ba-
tzar nagusian. 2014-
2016 urteetan jarraitu-
ko dituzten lan ildo na-
gusiak aurkeztu zizkie-
ten bazkideei, eta lan
hori betetzen dela zain-
tzeaz arduratuko den
zuzendaritza batzorde
berria aurkeztu zuten. 

Espainiako Ezinduen Txapelketako Slalom

erraldoia irabazi zuen Gaizka Loiolak iazko

eski denboraldian. Itsuentzako modalitate-

an hartu zuen parte Gaizkak, eta Dani Ga-

valda gidariaren laguntzarekin urrezko do-

mina eskuratu zuen. 

Makina erremintaren mendeurrenaren barruan, sektore horretako eragileek egindako lana errekonozitu zuen
Elgoibarko Udalak. Foru Aldundiko, Eusko Jaurlaritzako eta makina-erremintaren sektoreko eragileak batu zi-
tuzten udaletxean, eta mendeurrenaren harira kalean jarritako erakusketa inauguratu zuten. Bolatokian atera
zuten familia argazkia.  

Unai Arrietak eskuba-

loia laga zuen denbo-

raldia amaitzearekin

batera. Hamazazpi

urte egin ditu jokalari

elgoibartarrak esku-

baloiko gorengo mai-

lan, eta egindako ibil-

bideaz “harro” dago-

ela adierazi zuen. 

Maila galdu eta Erregional mailara jaitsi zen Haundi, Liga amaitzeko partida bat falta zela. Ha-

mar denboraldi egin zituen Haundik 3. mailan, eta, bi denboralditan, gainera, 2B mailara igotze-

ko kanporaketak ere jokatu izan ditu.  

Alberto Revueltak Euskadiko Txapelketa irabazi zuen,10.000 metroan. Durangon jokatu zen proba eta 30 la-gunek hartu zuten parte. 

2015eko Udal Hauteskundeetarako alkategaia aurkeztu zuen EAJk: Ane Beitia. Medikun-

tza ikasketak osatu zituen Beitiak eta gaur egun prebentzio eta ergonomia teknikari lane-

tan dihardu Eusko Jaurlaritzan. 2010etik zinegotzia da Elgoibarko Udalean eta legealdi ho-

netan Euskara eta Barne Sailetako arduraduna da. 

Amaren hiletara etortzeko baimena eman zioten Arnal-

do Otegiri, eta Elgoibarren izan zen. Gurasoen etxean

izan zen, bost urte eta gero. 

12

2014

Felix Etxeberria Parapani buruzko liburu bio-

grafikoa idatzi zuen Xabier Lasa andoainda-

rrak, Etxeberria beraren suinak. Ekainaren

13an aurkeztu zuten liburua musika eskolan,

eta senideez gain, herritar ugari batu ziren. 

Elgoibarko Gizarteratze Mahaia aurkeztu zuten, bazterketa sozialaren eta gizarteratzearen espa-
rruan aritzen diren hainbat erakundek. Bazterketa sozialaren inguruko topalekua izateko jaio da

Elgoibarri aipamen berezia egin zioten makina-

erremintaren biurteko azokan, Barakaldoko BE-

Cen. Era berean, Makina-erremintaren historia

laburra liburua aurkeztu zuten, mendeurreneko

ekitaldien barruan. Argazkian, liburua aurkeztu

zuteneko argazkia. 

Gabi eta Sigma jatetxeak saritu zituzten Elgoibarko Pintxo Lehiaketan. Pintxo

onenaren saria eman zioten Gabiri eta herritarren saria jaso zuen Sigmak.

11.581 boto txartel zenbatu zituzten lehiaketan zehar eta antolatzaileak pozik

agertu ziren herritarrek emandako erantzunarekin. 

30 urteren ondoren,
erretiroa hartu eta
musika eskola utzi
zuen Mari Jose Zu-
biaurrek. Udalak eta
musika eskolak be-
rak hainbat omenaldi
egin zizkioten, urte
horietan guztietan
eginiko lana esker-
tzeko. 

Elgoibar eta mendaroa-

rrek erabakitzeko esku-

bidearen aldeko giza ka-

tean hartu zuten parte,

Gure Esku Dago mugi-

menduak deituta. Elgoi-

barri eta Mendarori 32.

eta 33. kilometroak osa-

tzea egokitu zitzaien

Bergaran, eta Durango

eta Iruñea batzeko zere-

ginean lagundu zuten

hainbat eta hainbat he-

rritarrek. 

I N M O B I L I A R I A

www.inmoarbeloa.com 

Gabon zoriontsuak!

San Frantzisko, 34

Tel.: 943 748 427

932 urtekaria:Maquetación 1  16/12/14  10:36  Página 13



uztaila

14

2014

Kilometro bertikalen mun-

duko txapelketan hartu

zuen parte Iñigo Larizek,

eta 26. postuan sailkatu

zen. Espainiako selekzio-

natzaileak ez zuen hautatu

korrikalari elgoibartarra,

baina La Sportiva taldetik

jaso zuen munduko txa-

pelketan parte hartzeko

gonbidapena. 

Josu Mujika koreografo elgoibartarrak sortutako Itsaslaboa txo-

riak, zoroen itsasoan lana aurkeztu zuten uztailean, Lekeition.

Mikel Laboaren kantuetan oinarritutako lana da. 

Jesus Mari Uncilla izendatu zuten CD Elgoibarko presidente. Edu Arrietak bete izan
zuen kargu hori 2012az geroztik, baina arazo pertsonalak medio, iazko denboral-
dia amaitu aurretik utzi zuen kargua. 

2007an atxilotu zuten Imanol Iparragirre presoa aske utzi zuten. 18/98 auzia-
ren baitan kondenatu zuten, Ekin atalean. Aurreskua dantzatu eta lore sorta
bat eskaini zioten herritarrek. 

Pilarreko aparkalekua

maiatzean zabaldu zuten,

eta uztailean hango hor-

mak margotu zituzten.

Graffiti auzolandegiak egin

zituzten Elgoibarren, eta

naturarekin zerikusia duen

graffitia margotu zuten Pila-

rreko ikastetxea zegoen

hormetan. 

Garai bateko usadioa berreskuratu nahi izan zutenMendaroko Santana jaietan, eta koadrilen eguneanmozorrotuta irten ziren mendaroarrak. Maite Maiorakeman zien hasiera jaiei, eta astebetez jai giroan mur-gildu ziren herritarrak. Enpresa txiki eta ertainen berrikuntza aplikaturako Asmaola zentroa aurkeztu zuten. Orain de-

la lau bat urte hasi zen IMH Asmaola proiektua garatzen, eta 2015-2016 ikasturtean jarriko du-

te martxan. 

16

171.000 euroko aurrekontuarekin prestatu zituen Udalak sanbartolo-

meak, aurreko urtean baino 31.000 euro gehiago, hain zuzen ere. 

Iturri berria inauguratu zuten Giza Eskubideen parkean, eta iturria Ka-legoen plazarekin harreman berezia izan zuen elgoibartar bati eskainizioten: Gerardo Arriola Pitxirriri. Pilotaria eta pilotagilea izan zen Pitxi-rri  (1889-1979) eta haren oroimenezko harmarria jarri diote iturriari. 

50 urte bete zituen San Bartolome Eguneko soka-dantzak, eta urteurre-

naren harira garai hartako dantzariak omendu zituen Haritz Euskal Dantza-

ri taldeak. BARRENek Luis Gurrutxaga eta Jose Otaegi bildu zituen errepor-

taje batean, orduko aurreskulari eta atzezkularia, hain zuzen ere. 

Gazteek elkarlanean antolatu zuten Gazteen Eguna, eta berrikuntza mo-

dura, Gazteen Eguneko bazkaria Kalegoen plazan egin zuten aurten. 

2014

2014
Elgoibarko emaku-
meak eta industria:
bizitza bat, hamaika
lan izenburuko era-
kusketa zabaldu zu-
ten Kultur Etxeko
sotoan, emakumeek
urteetan egindako
lan ezkutua bistara-
tzeko eta balioeste-
ko Ondartes enpre-
sak Elgoibarko Uda-
leko Berdintasun
Sailaren enkarguz
egindako lana.

Juanito Loiola hil zen,

Mendaroko lehenengo

alkatea izandakoa.

1983ko  uztailaren 3an

erabaki zuten Gipuzko-

ako Batzar Nagusietan

Mendaro Elgoibartik eta

Mutrikutik banatzea, eta

Mendarori herri izaera

ematea, eta urte harta-

ko abenduaren 30ean

osatu zuten Mendaroko

lehen Udala.

Olaso industrigunea eta Sigma auzoa batzen zituen pasabidea erai-tsi zuten. Kendutakoaren ordez, beste pasabide bat jarri zuten, etairisgarritasuna hobetzeko, Olasoko aldean igogailua jartzeko asmo-aren berri eman zuten.

Bakarkako estreinako lana

kaleratu zuen Jon Gurrutxa-

gak: Hitz Lauz. Bakarka,

baina lagunez inguratuta

osatu zuen diskoa. Mikel

Azkargorta, Iñigo Gorritxa-

tegi, Gorka Eskauriaza, Keu

Agirretxea, Miguel Laguna

eta Patxi Zabaleta elgoibar-

tarra izan ziren, besteak

beste, diskoan parte hartu

zuten musikariak. Hamar

abestiko bilduma prestatu

zuen diskorako Gurrutxa-

gak, eta kantu guztiak eus-

karaz dira.

OSASUN GIDA

: 183\12

uzurI

-  Entzumen protesia BERRIA!
-  Tapoiak neurrira (uretarako tapoiak, 

zaraten kontrakoak...)
-  Audiometriak
-  Audifonoak
-  Tonometria

Egunero:
9:30-13:00
16:30-20:00

San Frantzisko, 21
Elgoibar 
Tel: 943 740 359

OTORRINOLARINGOLOGIA

65\07 
Ikus optIko-optometrIsta

Egunero: 
9:30-13:00 
16:30-20:00

San Bartolome, 10- Elgoibar 
Tel: 943 743 734

183\12 
uzurI

-  Optometria
-  Kontaktologia

Egunero: 
9:30-13:00 / 16:30-20:00
San Frantzisko, 21

Elgoibar - Tel: 943 740 359

OPTIKAK

Memoria historikoa egiteko ahaleginean, hainbat ekitaldi

antolatu zituen Elgoibarko Udalak, zenbait kultur erakun-

derekin eta Eusko Jaurlaritza eta Gipuzkoako eta Bizkai-

ko foru aldundiekin elkarlanean. Abuztuan, Goazen gu-

dari danok… askatasun bidean izenburuko erakusketa

zabaldu zuten, eta irailean izen bereko liburua aurkeztu

zuten. 1936ko gerran Bizkaiko Golkoan hasi eta Elgeta-

raino luzatu zen frontean bizi izan ziren gertakarien berri

emateko sortu zuten guztia, baina bereziki Aiastiako lu-

rretan izan ziren borrokak oroitzeko eta hemen gertatu

zenak gerora  izan zuen garrantziaz ohartarazteko. Patxi

Juaristi eta Josu Chueca EHUko irakasleak, Aitor Este-

ban EAJren bozeramailea Espainiako Kongresuan, Iñaki

Goiogana Sabino Arana fundazioko artxibozaina eta

Francisco Etxeberria Aranzadi Zientzia Elkarteko zuzen-

dariek egin zuten libururako dokumentazio lana. Liburua

aurkeztu zuten aste berean izen bereko dokumentala ere

aurkeztu zuten eta omenaldi hunkigarria egin zieten Aias-

tian gudariei.

171\12 
Leku eder

-  Diagnostiko digitala
-  Estetika
-  Kirurgia eta inplanteak
-  Ortodontzia: haurrak eta helduak
-  Protesiak: finkoak eta eraginak
-  Odontologia orokorra
-  Higienea eta prebentzioa
-  Periodontzia (entzien tratamendua)
-  Haurrentzako tratamenduak
-  PADI

Elena Herrero Lobo 
Aita Agirre enparantza, 
5 behea - Elgoibar
Tel: 943 530 053 
lekueder@infomed.es

HORTZ KL INIKAK

271\12 

aInhoa fIsIoterapIa zentrua

-  Fisioterapia eta osteopatia
-  Eskuterapiak
-  Drenatzaile linfatikoa 

(Vodder metodoa)
-  Taping neuromuskularra

Jausoro plaza, 6 behea- Elgoibar 
Tel.: 943 531 953 - Tel.: 669 565 745

177/12 fisio&más  

Fisioterapia aurreratua eta 
kirol berregokitzea
-  Esku-terapia.
- E.P.I ® (Tendinitis tratamendua,
zuntz-haustura)
-  Esku Drainatze linfatikoa (DLM).

-  Mesoterapia homeopatikoa:
+ Traumatologia.
+ Estetika (zelulitisa, estriak)

Osasunerako ariketa agindua 
(Diabetes, osteoporosis, hipertensio
arteriala)

Entrenamendu gidatua

Pilates makinak 
(errehabilitazioa) 3 pertsona gehien.

Txirrindulariaren biomekanika (kalak,
ergonomia bizikletan eta lesioen pre-
bentzioa)

Trenbide kalea 13, behea. 
Tel.: 943 740 191 

667 953 628

FISIOTERAPIA

‘.eus’ domeinu-izenak eskatzeko abiarazte-aldia hasi zuten, domeinuak eskura-

tzeko lehentasunezko fasea. Abiarazte fasea elkarte, enpresa eta instituzio pu-

blikoen domeinu-izenei bideratu zuten, domeinu-izenak dagokienei ematea ziur-

tatu nahi zutelako. Izen horiek guztiak abenduaren 3an aktibatu zituzten, tarte-

an gureak: ‘barren.eus’ eta ‘elgoibarkoizarra.eus’.

Igartza literatura sorkun-
tzako beka irabazi zuen
Unai Villenak (Elgoibar,
1980). Hogeita bi proiek-
tu aurkeztu zituzten aur-
ten eta Villenaren Hauts
haietatik nabarmendu
zuen epaimahaiak. Sari-
tutako lanean, drogen
menpekotasuna eta es-
kizofrenia dituen mutil
baten eta bere lagun ba-
ten arteko harremana
kontatzen du. Villenak
6.000 euro jaso zituen li-
burua idazteko.  

2014

Jose Mari  Ondarza

abenturazale elgoibarta-

rrak Rio Gorabera libu-

rua kaleratu zuen, ba-

rren-barrenetik idatzita-

ko liburua. Bere bizipen

eta abenturak jaso zi-

tuen liburuan, umorez

eta idazkera estilo bi-

zian. 

Torturak eta eraso sexistak salatu zituen Ainara Ladron elgoibar-
tarrak Espainiako Auzitegi Nazionalean, Murillo epailearen aurre-
an. Segiko kide izatea egotzita hasi ziren Ladron epaitzen, bes-
te 27 lagunekin batera.

Jaime Arrese UCDko batzarkide ohia omendu zuten Gipuzkoako Batzar Na-

gusiek, Komando Autonomo Antikapitalistek hil zutela 34 urte bete ziren egu-

nean (urriaren 23an). Carmen Araolaza alargunak, Jaime semeak, Fermin eta

Carmen anai-arrebak, eta ordezkari politiko ugarik hartu zuten parte omenal-

dian: Lohitzune Txarola Gipuzkoako Batzar Nagusietako presidenteak, Mar-

tin Garitano Gipuzkoako ahaldun nagusiak, Marina Bidasoro Gipuzkoako Fo-

ru Aldundiko Giza Eskubideen zuzendariak eta Batzar Nagusietan ordezkari-

tza duten talde guztietako ordezkariek.

Asier Lizarralde Arrillaga elgoibartarrak irabazi zuen gazteentzako Asmaola+ en-

presa industrialen ideia lehiaketa, zuhaitzak inausteko makina automatiko bate-

kin.  Lizarraldek 2.500 euro jaso zituen eskudirutan, eta horrez gain, proiektua

gauzatzeko beste hainbat erraztasun ere jaso zituen.

Goratu enpresaren pabiloia miatu zuen Guardia Zibilak, erabilera

bikoitzeko tresnak Asiara saldu zituztelakoan, tartean Iranera. Na-

zio Batuen Erakundeko Segurtasun Sailak bahimendua jarrita dio

Irani eta hara saltzeko baimen bereziak behar dira. Enpresa miatze-

ko agindua emateaz gain, zuzendaritzako hiru kide deklaratzera

deitu zituen epaileak. Zuzendaritzakideek deklaratu zuten egun be-

rean Goratuk gezurtatu egin zuen Iranera saldu izana. Legeria “zo-

rrotz” betetzen dutela nabarmendu zuen enpresak.

Bateragune auzia salatzeko eta kartzelatutako bost lagunei eta haien senideei

elkartasuna adierazteko manifestazio nazionala egin zen Elgoibarren, Arnaldo

askatu, politika askatu plataformak deituta. Jendetza handia batu zen, tartean

kultura, gizarte eta politikako ordezkaritza anitza.

Egunkariaren auzi ekonomikoa betiko itxi zuen Gipuzkoako Auzitegi Probin-
tzialak, preskribitutzat jota. 11 urte eta zortzi hilabeteren ostean, bukatu zen,
beraz, auzia, baina Egunkaria itxita dago 2003ko otsailaren 20az geroztik

Espainiako mendi lasterketen Kopa irabazi zuen Maite Maiorak,eta Limone Extrem, Munduko Kopako azkeneko proba puntuaga-rria irabazita, Munduko txapeldunordea izan zen, dena asteburubakar batean.

2014

Sabin Osoro (Elgoibar, 1922) elgoibartarrak

irabazi zuen Gure Balioak saria. Gizarte eta

enpresa alorreko hamaika ekimenei lotuta

ageri da bere izena Elgoibarren, eta ekintzai-

letasun hori, lanerako agertu duen “izaera ne-

kaezina eta adoretsua” nabarmendu zituen

epaimahaiak. Carmelo Urdangarien eskutik

jaso zuen saria.

Euskadiko Ehiza Xeheko txa-

pelketa irabazi zuen Arkaitz

Egañak, Zambranako ehiza

barrutian, Sol txakurraren la-

guntzarekin.Gipuzkoako txa-

pelketa irabazita sailkatu zen

Euskadikorako, eta Euskadi-

koa irabazita, Espainiako txa-

pelketa jokatzeko sailkapena

eskuratu zuen.

Imanol Garaizabalek

irabazi zuen orientazio

probetako Euskal liga,

bigarren urtez jarraian.

Aaron Garmendia lau-

dioztarrarekin bikote

osatuta parte hartu

zuen Garaizabalek

txapelketako proba

guztietan. 

Espainiako Mendiza-
le Federazioko alpi-
nista gazteen talde-
ak, tartean Alberto
Fernandez elgoibar-
tarrak, Pura Vida ize-
neko bidea ireki zuen
Nepalen, Sakaton
Peak  mendian
(6.325). Bide berriak
1.300 metroko des-
nibela du, eta M5
graduko zailtasuna
eta 80 graduko mal-
dak izotzetan. Oro-
korran MD+ zailtasu-
na du.

Jasone Osorok Au-
gustin Zubikarai no-
bela-beka irabazi
zuen, Sick izeneko
proiektuarekin. Berta
izeneko emakume
baten eguneroko 24
orduak kontatzen di-
tu urtebeteren bu-
ruan aurkeztuko
duen liburuan. 

Hamabost egunen barruan

bi auto jausi ziren A8 auto-

bidetik bidegorriraino. Bi is-

tripuetan Bilborako no-

ranzkoan zihoazen autoak

jausi ziren, baina zorionez

ez zen ezer larririk gertatu,

ez batean eta ez bestean.

Mausitxako gaztak irabazi zuen Ordizia Txapeldun gazta lehiaketa. 2005etik 2014ra Ordizia-ko gazta txapelketa entzutetsua irabazi duten gaztagileek hartu zuten parte, eta Mausitxako-ak jaso zuen puntuaziorik onena. 

Aitziber Olaizolak Euskadiko Hiru Txirlo txapelketa irabazi zuen,

bost txirlorekin. Bikotekako sailkapenari dagokionean, bestalde,

Aiastiako bi bikote sailkatu ziren lehen bi postuetan: Jabier eta

Imanol Osoro eta Xabier Loiola eta Angel Ibarluzea.

abendua

Eusko Jaurlaritzako

Hezkuntza, Hizkun-

tza Politika eta Kul-

tura Sailak Andres

Alberdiren Ahoskera

liburua argitaratu

zuen, EIMA Euskal

Ikasmaterialgintzara-

ko estilo-liburuko

bederatzigarren libu-

rukia; bildumako be-

re hirugarrena.

500dik gora lagun batu zituen Kataiak ikuskizunak. Ai-
tor Nova musikari elgoibartarrak sortu eta sustatutako
ikuskizun honek museoko makinen hotsak, sei musika-
riren zuzeneko musika, soinu elektronikoak eta irudiak
uztartu zituzten, makina-erremintaren iragana, oraina,
eta etorkizuna irudikatuz.

Euskararen Nazio-

arteko Egunean os-

pakizun  ugari izan

ziren Elgoibarren

eta Mendaron ere,

baina ikusgarriena

Elgoibarko Izarrak

beste hainbat era-

gilerekin batera an-

tolatu zuen flash-

moba izan zen be-

harbada. 

‘Elgoibarko hiri bila-

kaera’ izenburuko li-

burua aurkeztu

zuen Luis Ulazia ar-

kitektu elgoibarta-

rrak. XX. Mendeko

azken bi hamarka-

detan Elgoibarren

hirigintza alorrean

egin diren obren

errepasoa egin du

liburuan.

2014

Euskal Eskola Publikoaren jaia aurkeztu zuten. Ekainaren 7an ospatuko da, Elgoibarren,
eta Gustatzen jata, gustatzen jaku da egun horretarako aukeratu duten leloa.

Abenduaren 31ko kanpaikadak Elgoibarren grabatu zituen Euskal Telebistak

abenduaren 12an. Lau orduko jai-giroa sortu zuten telebistakoek ordubeteko

saioa grabatzeko.

Elgoibar. Garai gatazkatsu baten kronika. 1765-1825 izenburuko liburua idatzi zutenPello Arrieta eta Javier Elorzak [abenduaren 26an dute aurkeztekoa]. Madrilgo LiburutegiNazionalean eskuratutako 1798ko mapa edo agiri grafiko bat osatze aldera hasitako la-naren emaitza da liburua. 

ELKARRIZKETA

Elgoibar. Garai gatazkatsu baten kronika. 1765-1825 izenburuko liburua argitaratu dute Pello Arrietak eta Javier Elorzak,
elkarlanean. Urte horietan lurralde gatazkak eta liskarrak izateaz gain, gerrak eta inbasioak ere jasan zituen Elgoibarrek
eta horien kontakizuna ere egin dute, hein handi batean Ignazio Bartolome Muguruza Iriondo pertsonai ilustreak bere
garaian Madrilera bidalitako agiri grafiko baten arrastoan egindako ikerketa-lana baliatuta. Hilaren 26an aurkeztuko du-
te liburua, Musika eskolako auditoriumean (19:00), baina aurrez hainbat argibide eman dizkigu Pello Arrietak.

Noiz eta zerk bultzatuta hasi zineten honetan? 

2010ean erretiroa hartu ondoren, mendiko ibilaldiak hasi genituen Pe-

dro Mari Andonegi eta biok. Argazki kamera eta grabagailua hartuta

ibiltzen ginen hara eta hona, Elgoibarko mendi bazterrak eta baserri-in-

guruak ezagutzen. Gure ibili horietan oso jende interesgarria ezagutu

genuen eta oso elkarrizketa politak egin genituen. Hala genbiltzala, goiz

batean, Javier Elorza artxibozain eta lagunarekin topo egin genuen Pe-

dro Marik eta biok, eta hark esan zigun Madrilgo Liburutegi Nazionale-

an Elgoibarko plano interesgarri bat aurkitu zuela, plano mutu bat, eta

galdetu zigun ia lagunduko ote genion plano hari izenak jartzen, ia la-

gunduko ote genion baserriak, errotak, burdinolak, elizak, Altzolako

etxeak, Mendarokoak mapan kokatzen. Halaxe ekin genion lanari, Pe-

dro Mariren etxean lehenengo, garai batean señorita Anitaren akade-

mia izan zen hartan, eta jarraitu genuen gero Javierren etxean. Lan ho-

rretarako jende askorekin batu ginen, tartean Arantza Berasaluze, Ma-

ritxu Loiola, Kontxita Zabala, Felix Aranbarri, Sabin Zabaleta, Pedro La-

riz, Pedro Arrote, Bitorio Agote, Mari Jose Leiaristi, eta Iñigo Agirre ge-

ografoarekin ere. Oso lagungarri izan zitzaizkigun, eta ezer baino lehen,

eskerrak eman nahiko nizkieke gu hiruron izenean. Mapa hori osatze-

ko, hara-hona asko egin genituen. Idotorbe, Moru eta Arrate bitartean

dagoen errekatxora, esaterako, behin baino gehiagotan joan ginen

hango erroten aztarnak ikustera. Mapa bukatzear geneukala, baina,

pentsatu genuen komeniko zela hari testuinguru bat ematea ere, eta

Javierrek eta biok heldu genion lan horri.

Mapa mutu hori Madrilgo Liburutegi Nazionaletik ekarri zuen Javier

Elorzak. Nolatan zegoen han?

Argia, lurralde gatazkek,
gerrak eta inbasioek ilundutako aroari

Javier Elorza eta Pello Arrieta.

Tomas Lopez ilustratu madrildarrak Espainia osoko atlas bat egin nahi

izan zuen bere garaian, eta udaletara galdetegi bana bidali zuen infor-

mazio eskean. Gipuzkoatik, Elgoibar izan zen udal bakarra era hone-

tako mapa bidali ziona. Eta zergatik bidali zuen Elgoibarrek bakarrik?

Bada, Elgoibarren bazelako gizon bat, Ignazio Bartolome Muguruza

izenekoa, oso trebea zena halako gauzetan. Oso ondo ezagutzen zi-

tuen Elgoibarko bazterrak eta ohituta zegoen krokisak-eta egiten.

Bazen nor Ignazio Bartolome Muguruza hura itxuraz. Atal oso bat es-

kaini diozue liburuan. Zerk egiten zuen horren berezi?

Zalduna zen Ignazio Bartolome, kapela, txistera eta ezproiekin ibiltzen

zen haietakoa, eta sortzez Sallobente-Ermuaran auzokoa zen. Baserri

askoren jabea zen Elgoibarren. Herriko alkate izan zen hainbat urtez,

eta kanpo harremanetarako udalaren ordezkaria ere bai.  Bera batzar-

tzen zen Frantziako jeneralekin, Espainiako armadako buruzagiekin...

Izan ere, Elgoibar Errege bidean zegoenez, Frantzia eta Gaztelako

Erreinua lotzeko bide nagusian alegia, Espainiako eta Frantziako arma-

den tropak askotan izan ziren gurean, garai gatazkatsua izan baitzen

hura. Obretako maisua ere izan zen Ignazio Bartolome, tituluduna

–gaur egungo kontratisten parekoa–, eta Errege bidea egiten ere ibili

zen. Ez zen arkitektoa eta bere gainetik bazituen beste batzuk, baina

ardurako lanak bete zituen berak ere. Lur-

neurtzailea ere izan zen, gaur topografo

esaten duguna, eta lan handia izan zuen,

gainera. Kontuan izan behar dugu udalak

(gurea eta inguruko beste zenbait ere bai)

lur-sail handiak saltzera behartuta egon zi-

rela armadekin-eta zituzten zorrak ordain-

tzeko, eta lur horiek guztiak neurtu egin be-

har izan zituzten. Herri-lur ugari galdu zituz-

ten orduan kontzejuek eta herriek, partiku-

larren mesederako. Neurketetan ibili zen bi-

tartean, toponimo ugari ere jaso zituen gure gizonak, eta ez orain iker-

tu dugun garai honetan bakarrik, aurretiagokoak ere jaso zituelako. Ho-

ri guztiaz gain, diputatu ere izan zen, esan bezala, garai oso zailean.

Historialariontzat baliagarriak diren makina bat idatzi laga zituen Ignazio

Bartolomek. Bazuen historialari senik ere, beraz.

Artxibozaina ere izan zen-eta. Artxibotik jakin genuen, esaterako, Elgoi-

barko plano hori berak bidali zuela  Madrilera, eta horregatik, iruditu zi-

tzaigun haren biografia ere jaso behar genuela liburuan. Hasi ginen ha-

ren arrastoan, eta Elgoibarko artxiboan bertan, paper asko topatu ge-

nituen gizon horrek eskuz idatzi eta sinatutakoak. Tartean kontu per-

tsonal ugari, adibidez militarrek alaba bortxatu zioteneko kontuak edo

eta etxea erre zitzaionekoak. Zehaztasun handiz kontatzen ditu horiek

eta baita beste kontu kurioso asko ere bai, adibidez, udaletxe aurreko

etxea –eraikin osoa–, San Bartolome kalera ematen duena, berak ero-

si ziola udalari, zorrak kentze aldera enkantera atera zuenean, eta hor

Espainiako jeneralak eta Napoleonen jeneralak ere izan zirela. Hogei

egunean jateko zer eman zien ere idatzita laga zuen. Artxibo zaina zen,

eta bokazio handia zuen gainera. Horregatik apuntatzen zuen dena ho-

rrenbesteko zehaztasunarekin. Horregatik eta gero udalari kontuak

hartzeko ere bai. 

Bera jaio eta hil arteko tartea aztertu duzue eta garai gatazkatsua izan

dela eraman duzue izenburura. Zer gertatu zen, bada?

Gauza asko. Ignazio Bartolome jaio eta sei urtera, 1766an, benetako

matxinada izan zen, bizitza garestitzeagatik klase apalek egindako al-

txamendua. Apiril aldera altxatu ziren hemen, eta matxinada hark Ma-

drilen izan zuen bere aurrekaria, martxo aldera altxatu zirelako han [Es-

quilacheren mutina delakoa]. Kontua da uzta txarrak izan zirela aurre-

ko bi urteetan, eta hemen jauntxoak zirela baserri gehienen jabeak eta

baserrietan bizi zirenak, berriz, maizterrak zirela eta azken horiek erren-

ta altuak ordaindu behar izaten zituztela, garitan eta artotan. Baina ez

zegoen ez garirik eta ez artorik, eta herritarrak goseak zeuden. Gutxi

egotean, gainera, salneurriek gora egin zuten, eta jauntxoek, herritarrak

goseak zeudela jakinda ere, kanpora eramaten zituzten jaki haiek, kan-

poan  garestiago saldu zitzaketelako. Behar larriak altxarazi zituen he-

rritarrak, bestela pentsaezina litzatekeelako matxinada bat menpekoen

garai hartako gizarte hierarkiko hartan. Eta jo zuten udalera, jauntxoen

kontra, haiek zutelako aginpibidea. Haren ostean, 1794an, Konbentzio

Gerra lehertu zen Frantzian. Luis XVI. errege borboindarra gilotinatu zu-

ten Errepublikarrek, Robespierren aldekoek, eta orduan Espainiak,

Austriar inperioak, Portugalek eta abarrek gerra deklaratu zioten Fran-

tziari eta eragina Gipuzkoan ere igarri zuen. Soldaduak hemen ibili zi-

ren eta harpilaketak egin zituzten baserrietan-eta, eta gainera, zergek

gora egin zuten, herritarren egoera are gehiago zailduz. 

Independentzia Gerra etorri zen ondoren

(1808-1813). Espainia guztiko konpainia eta

batailoiak pasatu ziren Elgoibartik, eta he-

men akantonatzen zirenean, herritarrek ja-

ten eman behar izaten zieten. Sekulako in-

posizioa jasan behar izan zuten. Frantziaren

kontrako gerra odoltsuaren ondoren, XIX.

mendea Hirurteko Liberalarekin (1820-23)

amaitu zen, Gerra Karlisten aurrekaria izan

zen gatazkarekin. Espainiako estatuan sis-

tema absolutista zegoen ordura arte, baina

1820ko urtarrilaren 13an Riego altxatu zen Cabezas de San Juan-en

(Sevilla) eta martxoan Fernando VII.ak Cadizko Konstituzioa sinatu eta

behin-behineko Batzorde Aholkularia osatu zuen, errejimen forala

ezeztatuz. Horrek eragina izan zuen hemen ere, noski, batzuk absolu-

tistak zirelako eta beste batzuk liberalak, eta tirabira horretan gerrillak

antolatu zituztelako. 

Liburu hau idazteko artxiboetan pasatu dituzuen orduetan seguru to-

patu duzuela beste baterako gaia. Zer duzue orain eskuartean?

Material asko daukagu erreserban, bai, baina ez dugu pentsatu zer

egin. Buruan ideia batzuk baditugu, baina garbi ezer ez. 2016an 300

urte beteko dira San Bartolome parrokian lehenengoz meza eman ze-

netik, eta era berean, San Frantzisko konbentuak ere bosgarren men-

deurrena beteko luke 2016an, eta nahiko genuke zerbait egin. Eta per-

tsonalki saiatu nahiko nuke gure Javier Elorza konbentzitzen 2016rako

Elgoibarri buruzko beste liburu bat idazteko, herria sortu zenenetik [Vi-

llamayor de Marquina] XVI.  mendera artean gertatu zena kontatzeko.

Izan ere, gure artxiboan ez dago XVI. mendea aurreko informaziorik eta

berak garai horretako informazio asko bildu du han eta hemengo artxi-

boetan. Badakit lanean ari dela eta esana diot gustura lagunduko nio-

kela behar izanez gero, argi lagata meritu guztia berea dela, izugarriz-

ko lana egiten ari delako urteetan gure Javier.

Ainara Argoitia

“Nahi nuke Javier Elorza
konbentzitu Elgoibarren
sorreratik XVI. mendera

artekoa kontatzeko”

KULTURA

E
uskaldunak Elgoibarren liburua argi-

taratu du Elgoibarko Izarrak, Dano-

batek eta Elgoibarko udalak diruz

lagunduta. Elgoibarko Izarrak 50 urte bete

zituen 2013an, eta horren harira sortu zen

liburua idaztearen ideia. Elkartearen histo-

ria jasotzea baino gehiago, Elgoibar eta

euskara batzea izan da oraingoan helbu-

rua. Euskarari dagokionean Elgoibar orain

dela 50 urte, gaur egun eta hemendik 50

urtera nolakoa izan den eta izango den

azaldu dute batetik. Bestalde, elkarteak 50

urteotan izandako ibilbidea ere laburbildu

dute, eta 50. urteurrenak ere badauka tar-

tea liburuan. Azkenik, inguruko herrietatik

Elgoibar eta Elgoibarko Izarra nola ikusten

duten ere jaso dute. Liburuak sei atal ditu,

eta atal bakoitza elkarteko bazkide batek

idatzi du, Imanol Larrañaga elkarteko dina-

mizatzaileak koordinatuta. Eguazten arra-

tsaldean egin zuten liburuaren aurkezpe-

naatal arduradunek eta liburuan agertzen

diren hainbat protagonistak ere hartu zu-

ten parte aurkezpen ekitaldian. 

Nahi duenak Elgoibarko Izarran eta

BARRENen erosi dezake liburua, 10 euroan

(Elkarteko bazkideek, 8 euro). 

‘Euskaldunak Elgoibarren’ liburua aurkeztu du 

Elgoibarko Izarra kultur elkarteak
BARRENen eta Elgoibarko Izarran erosi daiteke liburua 

Asteartean aurkeztu zuen udalak

2015eko egutegia. Marrazki eta argazki

lehiaketa antolatu zituen udalak egutegia

osatzeko, eta hilabete bakoitzean marraz-

ki eta argazki bana agertuko dira. Argazki

lehiaketan 47 herritarrek hartu dute parte,

eta 207 argazki aurkeztu dituzte guztira.

Hauek dira irabazleak:  Larraitz Zialtzeta,

Ander Izagirre, Alberto Fernandez, Ion Zu-

biaurre, Mikel Zengotita, Zorione Elorza,

Sara Beristain, Oier Ramos, Ana Loyola,

Miren Gurutze Ariznabarreta, Ion Martinez,

Maite Loiola. Marrazki lehiaketan, aldiz,

LH5eko 113 ikaslek parte hartu dute, eta

hauek saritu dituzte: Sasha Kovalenko,

Ane Arregi, Alexandra Bocskor, Henar

Saintin, Garazi  Ines, Jone Gil, Naiara Var-

gas, Eider Ansola, Nora Barrenetxea, Na-

roa Gomez, Oihana Agirregomezkorta eta

Miren Armentia.  

Bederatzi mila egutegi banatuko di-

tuzte, sei mila txiki eta hiru mila handi.

Egutegi txikiak etxeetako postontzietan

banatuko dituzte, eta handiak elkarte,

eskola, erakunde eta abarretan. Kultur

Etxean eta Arreta Bulegoan ere eskuratu

daitezke. 

Agortu dira Elgoibarko Izarraren bertso saiorako sarrerak

Elgoibarko Izarrak antolatu duen bertso saiorako sarrerak agortu dira, beraz, Herriko Antzokiko lehiatilan ez dute sarreraik sal-

duko. Abenduaren 26an izango da bertso saioa, 22:15ean hasita. uxue Alberdi bertsolari elgoibartarra arituko da gaiak jartzen,

eta Andoni Egaña, Maialen Lujanbio, Miren Amuriza, Jon Maia eta Anjel Mari Peñagarikano etorriko dira kantura. 

2015eko bederatzi mila egutegi banatuko ditu Elgoibarko Udalak

KULTURA

A
benduaren 24an etorriko dira

Olentzero eta Mari Domingi opa-

riak banatzera. 11:00etan hasiko

da kalejira Mendaron, eta 11:30ean El-

goibarren. 

Azken urteotan bezala, kantuan hasi-

ko dute eguna Elgoibarko Izarrako kide-

ek. 9:15ean hasiko dute diana Kalegoen

plazan, eta kantuan pasatuko dituzte El-

goibarko kaleak. Ondoren, 11:30ean

Olentzero eta Mari Domingiren kalejira

hasiko da. Kalegoen Plazan hasi, San

Bartolome kaletik pasa eta Kultur Etxean

dantza herrikoiak egingo dituzte. Errosa-

rio Kaletik jarraitu eta Kalegoen Plazan

amaituko dute ibilbidea. Segidan, umeen

gutunak jasoko dituzte. 

Mendaron, 11:00etan
Azpilgoetan hasiko dute kalejira

11:00etan, Mañuskako iturri ondoan.

Handik Garagartzaruntz abiatuko dira,

Plaza gurutzatu eta txaletetatik aurrera

pasata, San Josera iritsiko dira. Fron-

toian amaituko dute ibilbidea, eta han

jasoko dituzte umeen gutunak. Segi-

dan, ipuin lehiaketako sariak banatuko

dituzte. 

Eguaztenean etorriko dira Olentzero

eta Mari Domingi opariak banatzera

Goizez irtengo dira kalejiran Mendaron eta Elgoibarren 

Jon Gurrutxagak 

kontzertua eskainiko du 

domekan, sotoan 

Sinuosek antolatuta, Hitz lauz

diskoa aurkeztuko du Jon Gurru-

txagak domekan, Kultur Etxeko so-

toan, 19:00etatik aurrera. Soinu

akustiko eta elektrikoan grabatuta-

ko hamar abesti biltzen ditu disko-

ak, eta blues-aren eraginik ere ba-

duen arren, rock estiloan oinarritzen

da lana. Kantuak gitarra akustikoa-

rekin sortu ditu, eta orain arte egin

duen lanik “intimistena” da. Arima

Beltzarekin eman zituen lehen pau-

soak Jon Gurrutxagak, bateria eta

ahotsean. uEK-ekin bi disko graba-

tu zituen eta Andrakan taldearen le-

hen lanean parte hartu zuen ondo-

ren, bateria eta koroetan. Abesteko

zuen gogoari erantzunez, Jon &

Sugramas izan zen bere hurrengo

proiektua, eta orain bakarka dihar-

du. 

Agortu dira Pirritx eta 

Porrotxen saiorako sarrerak

Astelehenean jarri zituzten

salgai Pirritx, Porrotx eta

Marimotos pailazoen saiorako

sarrerak eta berehala agortu ziren.

Bi saio eskainiko dituzte Herriko

Antzokian, urtarrilaren 2an:

16:30ean eta 18:30ean. Txo,

Mikmak Txikia ikuskizuna

aurkeztuko dute. Txo Mikmak

indioa da, itsasoaren beste aldetik

iritsitakoa. Berarekin eta aitona

Rokerekin batuko dira pailazoak,

mundua aldatzeko. 

18:00ak aldera iritsiko dira ekialdeko

Errege Magoak Elgoibarrera. San Bartolo-

me parrokiako estalpean jaio den Jesus

haurtxoa gurtzera etorriko dira, eta ondo-

ren, herri osoa zeharkatuko dute, herrita-

rrei gozokiak banatzen. San Lazaro egoi-

tzan geldialdi berezia egingo hango kideei

opariak banatzeko, eta gero, Kalegoen

plazara itzuliko dira. Hurrengo egunean

kristau ikasbideko mezan hartuko dute

parte Meltxor, Gaspar eta Baltasarrek. 

Mendaron 18:30ean hasiko da Errege

Magoen kabalgata, Azpilgoetan, sastreria

parean. Herria zeharkatu ostean, frontoian

jasoko dituzte umeen gutunak. 

Urtarrilaren 5ean iritsiko dira Errege Magoak

Elgoibarrera eta Mendarora

E
lgoibarko Izarrak tonbola jarriko du bigarren urtez,

abenduaren 24an. Erakunde publikoen diru-laguntza ja-

sotzen du kultur elkarteak, baina elkartea ekonomikoki

bideragarri egiteko erronkari aurre egiteko autofinantzaketa

sustatu nahi dute, eta beste hainbat ekintzen artean, tonbola

jarriko dute aurten ere  Kalegoen plazan. 11:00etatik aurrera

salduko dituzte boletoak, eta lautik batek saria izango du. Bo-

letoak euro batean jarriko dituzte salgai, eta denetariko opa-

riak eskuratu ahal izango dira: bizikleta, jantziak, jateko pro-

duktuak, kirolerako materiala... Herriko elkarte, merkatari, ta-

berna, jatetxe eta norbanakoek emandako opariekin prestatu

dute tonbola, eta antolatzaileek eskerrak eman dizkiete opa-

riak eman dituzten guztiei. 

Tonbolarekin batera, txosna ere jarriko du elkarteak Kale-

goen plazan bertan. Edanaz gain, taloak ere salduko dituzte. 

Lau boletotik batek saria izango du 

Elgoibarko Izarraren tonbolan
Abenduaren 24an zabalduko dute tonbola, 11:00etan

Edu Arrillagaren Baseballland izeneko argazkia saritu

dute Asisa nazioarteko argazki lehiaketaren seigarren edi-

zioan. Herrialdean hamabi ikastetxe daude heziketa eta

beisbola uztartzen dituztenak, eta horietan ikasten ari diren

umeei argazkiak ateratzen aritu zen argazkilari elgoibarta-

rra. Hiru kategoriatan banatuta dago lehiaketa: gai librean

ateratako argazkiak, natura eta haurtzaroa eta amatasuna.

Azken kategoria horretan jaso du aksesita Arrillagaren Ba-

seballand argazkiak:  300 euroko saria. 118 argazkilarik

aurkeztutako 648 lanekin lehiatu behar izan du Arrillagaren

lanak.  

Hamar urtez jardun zuen Arrillagak Dominikar Errepubli-

kara bidaiatzen, eta 2008an egin zuen azken joan-etorria. 

Eduardo Arrillaga argazkilariaren lan bat  saritu dute 

Asisafoto nazioarteko lehiaketan

Urrezko ezteiak bete dituzten 

bikoteak omendu dituzte 

Jubilatuen astea ospatu zuten joan zen astean zaharren bil-

tokian, eta beste hainbat ekintzen artean, 2014an urrezko ez-

teiak bete dituzten bikoteak omendu dituzte: Angel Oñederra eta

Manuela Arrizabalaga; Marciano Rodriguez eta Teresa Santos;

Jose Antonio Kortazar eta Mari Carmen Arizaga; Carmelo Alzi-

bar eta Maria Begoña Beloki; Narciso Caballero eta Benita Blas-

quez eta Florencio Agirre eta Florentina Corbillon.  Horrez gain,

txokolate jana eta 80 urtetik gorakoen bazkaria ere egin zuten. 

KIROL A

urteko azken eguneko lehen minutuan (abenduaren 31n,

00:01ean) hasiko da Elgoibarko San Silbestre lasterketa herri-

koia, eta egun berean, arratsaldez (17:00) egingo dute Menda-

ron, estreinakoz aurten. Bost kilometroko ibilbidea izango dute

biek.

Mintxeta atletismo taldeak antolatu du Elgoibarko lasterketa,

eta izenemateetatik lortzen duten dirua Juan Mugertza Nazioar-

teko Krosa finantzatzeko baliatuko dute. Izenemateak lasterketa

hasi baino 15 bat minutu lehenagora arte egin beharko dira, bai-

na dagoeneko erabakia dutenek parte hartzea Salento, Lan-

broa, Jai Alai, Tantaka eta Iturri tabernetan eman dezakete ize-

na. Bi euro balioko du izena emateak, baina gaztetxoek doan

egin ahal izango dute korrika. Antolatzaileek garbi laga dute  las-

terketak  ez duela izaera lehiakorrIk izango, eta beraz, ez dituz-

tela denborak hartuko eta saririk ere ez dutela banatuko. Hori

bai, partehartzaile guztien artean opariak zozketatuko dituzte.

Mendaron estrainekoz egingo da aurten San Silbestre egu-

neko lasterketa. Mendaroko Txirrindulari Elkarteak antolatu du,

eta ibilbideak bost kilometro izango ditu. Dagoeneko zabalik da-

go izena emateko epea. Mendaroko Ormola, Txirristaka edo

Aitz-beltz tabernetan eman daiteke izena, bi euro ordainduta.

Dena dela, egunean bertan ere izango da izena emateko auke-

ra. 17:00etan hasiko da, eta  zirkuitu honi bi itzuli egin beharko

dizkiote: Plazatik hasi eta Azpilgoetarantz abiatuko dira parte

hartzaileak eta handik Garagartzara. Ondoren, estaziotik San

Josera joateko eta han itzulia emango dute, frontoira itzultzeko.

A
stelehenean banatuko ditu Elgoi-

barko udal Kirol Patronatuak Kirol

Federatuaren 2014ko Sariak. Sari-

banaketa ekitaldiaren aurretik, baina, ma-

hai-inguru bat izango da, aurreko urteetan

egin izan duten legez, eta aurten Realeko

presidente Jokin Aperribai eta talde txu-

ri-urdineko bi jokalari etorriko dira. Rea-

laren balioen inguruan jardungo dute

gonbidatuek. udal Kirol Patronatutik

aurreratu dute azken unera arte ez du-

tela jakingo Realeko zeintzuk jokalari

etorriko diren.

Ondoren egingo da sari-banaketa eta

herriko 19 kirol taldek euren taldeetan na-

barmendu direnak sarituko dituzte, direla

kirolari, entrenatzaile, laguntzaile, zuzenda-

ritzako kide edo babesle. Guztira, 23 sari

banatuko dituzte, eta ekitaldia Inazio Bere-

ziartua musika eskolako auditorioan izango

da, 19:30ean hasita. 

Astelehenean banatuko dituzte

kirol federatuaren urteko sariak

Realeko presidenteak eta bi jokalarik hasiko dute ekitaldia 

Bihar jokatuko da Aiastian

Murkaikupe pilota

txapelketako finala

Bihar, 19:00etan, jokatuko da Aias-

tiako frontoian XXII. Murkaikupe txapel-

ketako finala. Igor Txurruka eta Bionek

osatutako bikotea eta Iker Txurruka eta

Basuetak osatutakoa lehiatuko dira fi-

nalean. Euria egingo balu, partida

Itziarko frontoian jokatuko lukete.

Haur krosa antolatu dute 

Mendaron biharko

Hirugarren urtez jarraian, Egube-

rrietako Haur krosa antolatu du biharko

Mendaroko Txirrindulari Elkarteak,

haurren artean kirolerako zaletasuna

sustatzeko. 17:00etan hasiko da,

Mendarozabalen, eta izenemateak han

bertan egin beharko dira orduerdi lehe-

nago.  2003. urtetik 2009ra bitartean

jaiotako neska-mutilek parte hartu ahal

izango dute, eta lasterketak adinka

egingo dira. Bukaeran, partehartzaile

guztiek domina bana eta goxoki poltsa

bana jasoko dute. 

Korrika agurtuko dute urtea Elgoibarren eta Mendaron

Jokin Aperribai Realeko presidentea.

Z
apatuan hasi zen Nazioarteko Xake Txapelketa eta gaur izango du bere azkena. Izen

handiko hamar xakelarik parte hartu dute: Kevin Spraggett (Kanada), Aleksa Strikovic

(Serbia), Angel Almagro (Espainia), Dragan Paunovic (Serbia), Santiago Gonzalez

(Euskal Herria), Ismael Teran (Espainia), Patrice Etchegaray (Euskal Herria), David Astasio

(Espainia), Sevan Buscara (Frantzia) eta Gustavo Barrenetxea (Elgoibar, Euskal Herria). De-

nek denen kontra jokatu dute, eta gaur iluntzean jakingo da zeintzuk izango diren aurtengo

saridunak. 16:00etan hasiko dituzte azkeneko partidak, eta ondo bidean, 20:00etarako ja-

kingo da irabazlearen izena. Orduan banatuko dituzte sariak, udaletxeko pleno aretoan.

Gaur banatuko dituzte 

Nazioarteko Xake txapelketako sariak

20:00ak aldera banatuko dituzte sariak udaletxean

EMAItZAK
FUtBOLA

Haundi 2 –Aretxabaleta 3

Mutriku 1 – Elgoibar 3 (Erregionala)

Elgoibar 5 – Arrasate 1 (Jubenila)

Lazka 2 – Elgoibar 3 (Kadete A)

Elgoibar 1 – Burumendi 3 (Kadete B)

Elgoibar 21 – Eibartarrak 0 (Lehenengo infantila)

Elgoibar 3 – Aloña Mendi 0 (Infantil txiki)

Elgoibar 0 – Lagun Onak 3 (Alebin errendimendua)

Elgoibar 7 – Arrasate 1 (Alebin parte-hartzea)

ArEtO FUtBOLA

Concepto Egile 4 – Zierbena 4 (Segunda B) 

ESKU PILOtA

Gipuzkoako Txapelketa

Lagunak (1) 25 – Lagunak (2) 16 (2. mailako nag.) 

ESKUBALOIA

Camargo 23 – Lauko Elgoibar 29 (Sen. nesk.)

Alcorta Forging Group 31 – Murdaneta 25

(Sen.mut)

Gabaz Elgoibar 21 – Amenabar 25 (Sen.mut)

Astigarraga GYS 22 – Aloña Mendi 25 (Jub.nsk.)

Tolosa 21 – Beristain Banaketak 25 (Jub.mut)

Tecnifuelle 27–Aloña Mendi 15 (Kad.nsk.)

Corazonistas 23–Deca Elgoibar 28 (Kad.mut.)

Bankoa Elgoibar 33–Hondarribi 22 (Kad.mut.)

Bar Alaiki 16–Pneumax 14 (Kad.mut.)

Pulpo 21–San Roke 17 (Inf. nsk.)

Eibar Eskubaloia 12–Grupo Cometel 27 (Inf.nsk.)

Federopticos Ikus 43–Eibar Eskubaloia 8 (Inf.nsk.)

AGENDA
FUtBOLA (Mintxetan)

Zapatua, 20

12:00 Kadete– Anaitasuna (Ohorezko kadetea)

16:30 Erregionala – Ikasberri (Erregionala)

Domekia, 21

9:30 Entrenamendua (Benjaminak)

ESKU PILOtA

Zapatua, 20

19:00 Danok Bat – Lagunak (Finala. Kepa eta

Etxeberria ariko dira Elgoibartik)

ESKUBALOIA (Kiroldegian)

Zapatua, 20

11:00 Cometel – Aloña Mendi (Inf. nsk.)

12:30 Txarriduna – Aloña Mendi (Inf.mut.)

17:45 Deca – HTG Express (Kad.mut.)

19:15 Pneumax – Aiala B (Kad. nsk.)

Domekia, 21

10:00 Tecnifuelle – urdaibai (kad. neskak)

11:30 Astigarraga – urdaibai (Jub. neskak)

Eibarko Bolunburu Krosarekin batera,

Gipuzkoako Kros Txapelketa jokatu zen

domekan Arrateko Olabe zelaian, eskola

kirolean dabiltzan atletentzat zein atleta fe-

deratuentzat. Gaztetxoen mailan, Mintxe-

ta Atletismo Taldeko bi ordezkari nabar-

mendu ziren. Mustapha El Hachmi elgoi-

bartarra izan zen garaile jubeniletan, eta

Martin Hernandezek brontzezko domina

eskuratu zuen kadeteetan. Emakumezko-

en senior mailan, berriz, Maite Maiora

mendaroarra gailendu zen.  Maite Maiorak

Goierri Garaia taldea ordezkatuz egin

zuen antxitxika Eibarren, eta 19 minutuan

osatu zuen ibilbidea, Lourdes Oiarzabal

taldekideak baino bederatzi segundo gu-

txiagoan. 

Maite Maiora eta Mustapha El Hachmi nagusitu 

dira Gipuzkoako Kros txapelketan, nor bere mailan

MERKATU TXIK IA

LANA

ESKAErA

l Neska eskaintzen da garbiketak egiteko eta

arropa plantxatzeko. Esperientzia daukat.

( 631 203 587 

l Emakumea eskaintzen da adinekoak zaintzeko

edo garbiketak egiteko. ( 602 490 595 

l Emakumea eskaintzen da adinekoak zaintzeko

edo garbiketak egiteko. 

( 667 015 989 / 943 254 553 

l Gizonezkoa eskaintzen da igeltsero edo pinto-

re lanetarako. Ordutegi malgua. ( 602 850 239

l Emakumea lanerako prest. Interna. Adinekoak

zaintzen esperientzia handia. 

( 631 141 183

l Emakumea etxeko lanak egin edo adinekoak

zaintzeko prest. Orduka. Gidabaimenarekin. 

( 631 343 232

l Emakumea edozein lan egiteko prest: garbike-

ta lanak, umeak edo adinekoak zaindu... Interna

edo orduka. 

( 632 767 696

l Pertsona bat eskaintzen da lanerako.

Adinekoak zaintzen edo garbiketa lanetan aritzeko

prest. 

( 638 338 816

PArtIKULArrAK

l unibertsitaterako sarbide proba prestatzeko

klase partikularrak hartuko nituzke, bereziki, gazte-

lania eta matematika eskolak. 

( 617 053 329

BEStELAKOAK

l Bigarren eskuko autoa hartuko nuke opari.

Transferentzia gastuak neuk ordainduko nituzke.

( 602 850 239

P. M. Urruzuno kalea, 6 behea - Elgoibar
943 743 140 - rosapf@telefonica.net(

Gure komunitatean bizilagun batek urtebete baino gehiagoko atzerapenarekin ordain-

tzen ditu kuotak eta horrek likidezia arazoak sortzen dizkigu. Likidezia arazo horien ondo-

rioz, kontratatutako zerbitzuak atzerapenez ordaintzera behartuta gaude edo eta bestela

gure poltsikotik dirua aurreratzera, kontratatutako zerbitzu horiek eten ez diezazkiguten.

Zordun horiei errekargu bat jarri ahal diegun jakin nahiko genuke. 

Legeak ez du mugarik zehazten komunitateak zordunari ezarri diezazkiokeen errekarguen gainean. Bizilagun

batek dituen betebeharrak oso-osoan nahiz parteren batean betetzen ez dituen kasuetan, zigor klausula ezartzea

legoke, eta Kode Zibilak berak klausula hori judizialki leuntzeko aukera eskaintzen du. Zigor klausula hori, baina,

denek adostua izan behar da, eta adostu osteko arau-hausteetan bakarrik aplikatu ahal izango da, eta ez adostu

aurretik egindako zorren kasuan.

AHOLKUA: Bizilagunen batzarrean adostu behar dira akordio horiek. Era berean, batzar horiek bera
izango da akordio horrek etetea erabaki beharko duena edo eta akordio horiek indarrean noiz arte
iraungo duten zehaztuko duena.

ROSA Mª PINTADO: Etxaldeen Administraziorako-Gradu ikasketen arduraduna

Alcala de Henareseko Unibertsitatean, eta Gipuzkoa, Bizkaia eta Arabako, Errioxako

eta Kantabriako ikastetxeetan. Zuzenbidean lizentziatua. Kolegiatu zenbakia: 749

Merkatu txikiko iragarkiak hiru astez argitaratzen ditugu. Salmenta eta alokairu iragarkiak ordaindu egin behar dira.

- Etxebizitzak, garajeak eta lokalak: 18€ (alokairua) - 22€ (salmenta). Autoak saltzea: 18€ - Bestelakoak: 10€. Iragarkiari erretratua jarriz gero,

6€ gehiago ordaindu behar dira. 

- BAZKIDEENtZAKO PrEZIOAK: Etxebizitzak, garajeak eta lokalak: 15€ (alokairua) - 20€ (salmenta). Autoak saltzea: 15€ -

Bestelakoak: 8€. Iragarkiari erretratua jarriz gero, 5€ gehiago ordaindu behar dira. 

ZORIONAK ZURI

•  Zorionak, Sarai eta Danel, abenduaren 11n eta

30ean zuen urtebetetze egunak direlako. Muxu

asko, etxekoen partez.

• Zorionak, Aimar! Az-

kenean iritsi da! Patxo

handi bat etxeko de-

non partez.

• Zorionak, Klara, San

Tomas egunean 7 urte

beteko dituzulako. On-

do pasa! Familiakoen

eta bereziki, Ian, Adei

eta Telmoren partez. 

• Zorionak, Ibai, aben-

duaren 3an 7 urte bete

zenituelako. Elgoibarko

familiakoen partez,

muxu asko!

• Zorionak, Oinatz,

bihar 5 urte beteko di-

tuzulako. Ondo-ondo

pasatu eguna. Etxeko-

en eta bereziki, una-

xen partez. 

• Zorionak, Iker! Bihar

12 urte beteko dituzu!

Muxu handi bat fami-

liakoen eta bereziki,

Goraneren partez.

• Zorionak, Maria Je-

sus, abenduaren

25ean 85 urte beteko

dituzulako. Ondo pasa!

• Zorionak, Nora, zure

6. urtebetetzean. Fa-

miliako guztien, eta be-

reziki, muxu handi han-

di bat Roke eta Marke-

len partez.

• Zorionak, Beñat! On-

do ospatu 2. urtebete-

tze eguna! Segi horre-

la, txapeldun! Etxeko-

en partez. 

• Zortzikoa ospatu eta

dantzatuko gurekin?

Zorionak, Gares! 

• Zorionak, June,

abenduaren 15ean 6

urte bete zenituelako.

Patxo handi bat etxeko

guztien partez. 

1,2,3,4,5,6... 7! Mar-

tin, zorionak, txapel-

dun! Etxekoen eta be-

reziki, unairen partez.

Muxuak. 

• Zorionak, aittitta Julian zure urtebetetze ondorenean! Zorionak, Irune, hi-

laren 29an 9 urte egingo dituzulako, eta zorionak, amama Maria Jesus,

bihar zure urtebetetze eguna delako. Etxekoen, eta bereziki, Garazi eta Ju-

lenen partez. 

PrEZIOAK

Erretratu bakarreko agurra: 
4’50€ 

Argazki bikoitza:
7€ 

Hirukoitza: 
9€ 

Hiru lagunetik gorako taldeak:
15€

ELGOIBArKO IZArrAKO BAZKIDEENtZAKO
PrEZIOAK  

Erretratu bakarreko agurra:
3’50€ 

Argazki bikoitza: 
6€ 

Hirukoitza:
8€ 

Hiru lagunetik gorako taldeak: 
12€

Argazkiak eguazten eguerdia (12:00etarako)

baino lehen ekarri behar dira 

BArrEneko bulegora,

edo barren@elgoibarkoizarra.com

e-postara bidali. 

Zoriondu ezazu Barrenen!

Abenduaren 22an, 

txokolate jana, 

bingo eta disko 

festa ludotekan, 

16:00etatik 18:30era

Igande honetarako

gaubela antolatu dugu

gaztelekuan, 

20:00etatik 24:00etara

• Zorionak, Markoni,

abenduaren 24an zure

urtebetetze eguna de-

lako. Onena zara! Ja-

rraitu horrelakoa iza-

ten. Etxekoen partez.

• Zorionak, Mikel, zure

5. urtebetetzean.

Etxekoen partez.

• Zorionak, gure printzesa, abenduaren 10ean 4

urte bete zenituelako. Muxu asko etxekoen eta

bereziki, Agurtzaneren partez.

agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda age

19 barixakua
Eguberriak
20:00 Parrokiako jaiotza

Elgojaiotza taldeak inauguratuko

du. 

Musika
20:00 Musika Eskolako

kontzertua

Musika Eskolako ikasleek

eskainiko dute, Parrokian. 

Nazioarteko xake 
txapelketa
20:30 Sari banaketa

udaletxeko pleno aretoan.

20 zapatua
Kirola
17:00 Haur Krosa

Mendaron.

21 domeka
Musika
12:30 udal musika bandaren

kontzertua

Herriko Antzokian.

1. Don Indalecio (M. de la

Fuente)

2. El caserio (Jesus Guridi)

3. Kalejira (J. Lumbreras)

4. Carrascosa (J. Texidor)

5. Minue - Boleras (P. Onraita)

6. Variaciones obligadas (J.

Romano)

7. Christmas dance party (M.

Carros)

Musika
19:00 Jon Gurrutxaga

Hitz lauz diskoa aurkeztuko du,

Kultur Etxeko sotoan. 

22 astelehena
Kirola
19:30 Kirol sariak

Kirol Federatuaren sariak

banatuko dituzte, musika

eskolan. 

23 martitzena
Kirola
22:00 Idi probak

Sigmako probalekuan.

24 martitzena
Eguberriak
9:00 Diana

Elgoibarko Izarrarekin, kaleetan

zehar. 

11:30 Olentzeroren kalejira

Kalegoen plazan. 

11:30 Txosna eta tonbola

Elgoibarko Izarrak antolatuta,

Kalegoen plazan.

Eguberriak
11:00 Olentzeroren kalejira

Mendaron.  

Musika
18:45 udal Musika Bandaren

kalejira

San Lazaro egoitzan abestuko

dute, eta, ondoren, Kalegoen

plazan gabon kantak kantatuko

dituzte. 

26 barixakua
Aurkezpena
19:00 ‘Garai gatazkatsu baten

kronika’

Pello Arrietak eta Javier Elorzak

liburua aurkeztuko dute, musika

eskolan. 

Kirola
22:00 Idi probak

Sigmako probalekuan.

Bertsolaritza
22:30 Eguberrietako bertso

jaialdia

Elgoibarko Izarrak antolatuta,

Herriko Antzokian.  

27 zapatua
Eguberriak
9:00 Gabon Zahar Feria

Lekueder, Kalebarren eta

Kalegoen plazan. 

Kirola
21:30 Idi probak

Sigmako probalekuan.

Kirola
22:00 Idi probak

Sigmako probalekuan.

31 eguaztena
Kirola
00:01 San Silbestre lasterketa

Mintxeta Atletismo Taldeak

antolatuta, Kalegoen plazan

hasiko da. 

Kirola
17:00 San Silbestre lasterketa

MTEk antolatuta, Mendaron.

2 barixakua
Pailazoak
16:30 eta 18:30 Pirritx, Porrotx

eta Marimotots

Txo, Mikmak Txikia ikuskizuna

taularatuko dute Herriko

Antzokian. 

5 astelehena
Eguberriak
17:30 Jaiotza biziduna

Kalegoen plazan. 

Eguberriak
18:00 Erregeen kabalgata

Santa Klaratik etorriko dira

erregeak.

Eguberriak
18:30 Erregeen kabalgata

Mendaron, Azpilgoetatik. 

6 martitzena
Eguberriak
11:30 Meza berezia

Errege magoekin, parrokian. 

Musika
12:30 udal Musika Bandaren

kontzertua

Herriko Antzokian. 

- Largo (Haendel)

- Aires Vascos (J. Franco)

- Katiuska (P. Sorozabal)

- The lion king (E. John)

- Danny boy (W. Barker)

agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda agenda age

Egunez

9:00 - 22:00
19    Zabaleta

20    Barrenetxea

21 Barrenetxea

22    Ibañez

23    Garitaonandia 

24    Fernandez

25 Fernandez

26    Yudego

27    Zabaleta

28 Zabaleta

29    Barrenetxea

30    Ibañez

31    Zabaleta 

Egunez

9:00 - 22:00
1   Zabaleta

2    Fernandez

3    Yudego

4    Yudego 

5    Zabaleta

6 Yudego

7    Ibañez

8    Garitaonandia

ABENDUA
Astelehenetik igandera

22:00 - 24:00
Yudego

24:00 - 09:00
Azkue (Eibar)
Toribio Etxebarria, 4
(943 202 344)

UrtArrILA
Astelehenetik igandera

22:00 - 24:00
Garitaonandia

24:00 - 09:00
Elorza (Eibar)
Juan Gisasola, 18
(943 206 100)

BOtIKA OrDUtEGIAK
9:00 - 13:00 / 16:00 - 20:00

Fernandez  Herriko enparantza 4, Garagartza (Mendaro) - Tel: 943 756 142

Ibañez Rekalde, 1 (Soraluze) Tel: 943 751 638

Zabaleta Kalebarren, 9 (Soraluze) Tel: 943 751 384

GUArDIAK

eguBerriak San LazarO egOitzan

19 BArIXAKUA

17:00 Bingo berezia

23 MArtItZENA

11:00 Tailerra

Gabonetako gozogintza

tailerra. 

24 EGUAZtENA

11:00 Gabon kantak

eta Olentzeroren bisita

Gaztelekuko gazteekin.

11:45 Meza

19:00 udal Musika

Bandaren saioa

26 BArIXAKUA

17:00 Bingo berezia 

29 AStELEHENA

11:00 Gabon kantak

16:00 Txokolate jana

17:30 Miskiren bisita

30 MArtItZENA

18:00 Parrokiako

abesbatzaren saioa

31 EGUAZtENA

10:30 urteko ekintzen

argazki erakusketa

11:45 Meza

2 BArIXAKUA

11:00 Jolasak

17:30 Musika Eskolako

ikasleen saioa

4 DOMEKA

17:30 Argia taldearen

bisita

5 AStELEHENA

11:45 Meza

17:00 Karta txapelketa

18:45 Ekialdeko

erregeen bisita

aBenDua urtarriLa

Zinea

«Exodus»

19, barixakua: 22:15

20, zapatua: 19:00/22:15

(VOS)

21, domeka: 19:00

22, astelehena: 21:30

«French women»

27, zapatua: 19:00/22:15

(VOS)

28, domeka: 19:00

29, astelehena: 21:30

«Niko 2: Hermano

pequeño problemas»

28, domeka: 16:30

«Los juegos 

del hambre»

3, zapatua: 22:15

4, domeka: 19:00 

(VOS) 22:15

5, astelehena: 21:30

6, astelehena: 19:00

aBenDua gaztetXean

ABENDUAK 20-23 Euskal dantza

tradizionalen ikastaroa.

23 ZAPAtUA

12:00 Truke azoka

27 ZAPAtUA

Arratsaldean ‘Plazara Dantzara’ eta Kale

Kantariak

21:30 Trikipoteoa, Giza Eskubideen

parkean hasita

00:00 Erromeria, Ezten Giro taldearekin.

31 EGUAZtENA

4:30 urteberri fest 

* Abenduaren 23tik urtarrilaren 7ra mus

eta futbolin txapelketak. 

gauez

